
Il-Kumitat iltaqa' fil-Parlament, il-Belt Valletta, fit-2:40 p.m.





MINUTI

Il-Minuti tal-Laqgħa Nru 25 li saret fil-11 ta’ Novembru, 2019 ġew ikkonfermati.

ABBOZZ TA’ LIĠI DWAR L-UGWALJANZA

EQUALITY BILL

Skont riżoluzzjoni fis-Seduta Nru 276 tat-Tnejn, 11 ta’ Novembru 2019, il-Kumitat iltaqa’ biex jikkonsidra dan l-Abbozz ta’ Liġi.

Klawsola 2 – Tifsir.
Clause 2 – Interpretation.

IĊ-CHAIRPERSON (Onor. Anthony Agius Decelis): Rimarki? Il-Ministru Edward Zammit Lewis.

[bookmark: _Hlk33185498]ONOR. EDWARD ZAMMIT LEWIS (Ministru għall-Ġustizzja, l-Ugwaljanza u l-Governanza): Sur President, nipproponi din l-emenda:

“A”	Klawsola 2 għandha tiġi emendata kif ġej:

(a) it-tifsira “Kummissarju” għandha tiġi mħassra;

(b) it-tifsira “stat ta’ saħħa” għandha tiġi sostitwita kif ġej:

“ “stat ta’ saħħa” tirreferi għall-istat fiżiku jew mentali ta’ persuna, inkluża l-preżenza ta’ kwalunkwe kondizzjoni ta’ saħħa jew mard;”; u

(ċ) fit-tifsira “vittma”, minflok il-kliem “jew mentali jew” għandhom jidħlu l-kliem “, mentali jew emozzjonali, jew”. 

“A”	Clause 2 shall be amended as follows:

(a) the definition “Commissioner” shall be deleted; 

(b) the definition “health status” shall be substituted as follows:

“ “health status” refers to the bodily or mental state of a person, including the presence of any health condition or illness;”; and

(c) in the definition “victim”, for the words “physical or mental harm or” there shall be substituted the words “physical, mental or emotional harm, or”.

IĊ-CHAIRPERSON: Grazzi. Aktar rimarki? L-Onor. Claudette Buttigieg.

ONOR. CLAUDETTE BUTTIGIEG: Sur President, x’inhu l-ħsieb wara din l-emenda, b’mod partikolari għaliex qed titneħħa it-tifsira “Kummissarju” u għaliex qed tiġi sostitwita t-tifsira “stat tas-saħħa”?

IĊ-CHAIRPERSON: Nistieden lil Dr Desiree Attard biex tintervjeni. Hawn permess? (Onor. Membri: Iva)

Il-permess ingħata.

DR DESIREE ATTARD (Konsulent Legali, Ministeru għall-Ġustizzja, l-Ugwaljanza u l-Governanza): Grazzi. It-tifsira “Kummissarju” se titneħħa għaliex ma tintuża mkien f’dan l-Abbozz ta’ Liġi u allura ġiet redundant, it-tifsira “stat ta’ saħħa” se tiġi sostitwita biex tiġi assigurata aktar kjarezza legali filwaqt li t-tifsira “vittma” qiegħda tiġi emendata sabiex issir konformi mat-tifsira ta’ “vittma” fl-Att dwar Vittmi tal-Kriminalità, Kap. 539.

IĊ-CHAIRPERSON: Grazzi. Aktar rimarki? L-Onor. Edwin Vassallo.

ONOR. EDWIN VASSALLO: Sur President, it-tifsira “Kummissarju” se titneħħa għaliex qed jingħad li din ma tintuża mkien f’dan l-Abbozz ta’ Liġi u allura ladarba t-tifsira “Kummissjoni” se tibqa’, nixtieq inkun naf min se jkun qed imexxiha din il-Kummissjoni. X’se jissejjaħ issa min se jkun qed imexxi din il-Kummissjoni?

IĊ-CHAIRPERSON: Dr Desiree Attard.

DR DESIREE ATTARD: F’dan l-Abbozz ta’ Liġi, ċjoè l-Abbozz ta’ Liġi dwar l-Ugwaljanza, Abbozz Nru 96, hemm biss referenza għall-Kummissjoni. Min imexxi din il-Kummissjoni u kif se jiġi appuntat huwa dettaljat fl-Abbozz ta’ Liġi dwar il-Kummissjoni għad-Drittijiet tal-Bniedem u l-Ugwaljanza, Abbozz Nru 97. Jiġifieri l-mistoqsija tal-Onor. Vassallo titwieġeb bl-Abbozz ta’ Liġi Nru 97.

IĊ-CHAIRPERSON: Grazzi. Aktar rimarki? (Onor. Membri: No) Il-mistoqsija hija l-emenda għal klawsola 2 kif imressqa u moqrija mill-Ministru. Dawk favur? (Onor. Membri: Aye) Dawk kontra? Agreed.

L-Emenda “A” għaddiet nem. con.

IĊ-CHAIRPERSON: Il-mistoqsija hija klawsola 2 kif emendata. Dawk favur? (Onor. Membri: Aye) Dawk kontra? Agreed.

Klawsola 2, kif emendata, għaddiet nem. con. u ġiet ordnata ssir parti mill-Abbozz ta’ Liġi.


Klawsola 3 – Prattiċi diskriminatorji wara d-dħul fis-seħħ ta’ dan l-Att huma nulli u bla effett.
Clause 3 – Discriminatory practices following the entry into force of this Act to be null and void. 

IĊ-CHAIRPERSON: Rimarki? Il-Ministru.

ONOR. EDWARD ZAMMIT LEWIS: Sur President, nipproponi din l-emenda:

“B”	Fi klawsola 3, minflok il-kliem “jew regoli li jirregolaw kwalunkwe organizzazzjoni reġistrata skont it-termini tal-liġi applikabbli,” għandhom jidħlu l-kliem “regoli li jirregolaw kwalunkwe organizzazzjoni reġistrata skont it-termini tal-liġi applikabbli, jew kwalunkwe dispożizzjonijiet jew regolamenti amministrattivi,”.

“B”	In clause 3, for the words “or rules governing any registered organisation in terms of applicable law,” there shall be substituted the words “rules governing any registered organisation in terms of applicable law, or any administrative provisions or regulations,”.

Din il-klawsola tittratta prattiċi diskriminatorji u permezz ta’ din l-emenda se nkunu qed intejbu t-test li hemm. Jiġifieri mhu qed nipproponu l-ebda bidla radikali imma qegħdin sempliċement nagħmlu din il-klawsola aħjar milli hi. Din il-klawsola tikkomprendi wkoll regolamenti amministrattivi u b’din l-emenda qed nagħmluha aktar all-encompassing.

IĊ-CHAIRPERSON: Grazzi. Aktar rimarki? L-Onor. Claudette Buttigieg.

ONOR. CLAUDETTE BUTTIGIEG: Sar xi tip ta’ studju biex jiġi determinat x’jista’ jkun “null and void” jew inkella se nimxu skont dak li tiffaċċja din il-liġi as we go along?

ONOR. EDWARD ZAMMIT LEWIS: Onor. Buttigieg, ma fhimtx eżattament il-mistoqsija tiegħek. “Null and void” ifisser li skont il-liġi, xi ħaġa ġiet nulla u mhu se tħalli l-ebda effett. Xi ħaġa nulla hija nulla. Nitolbok però biex, jekk jogħġbok, telabora aktar ħalli nkun nista’ nwieġbek aħjar.

ONOR. CLAUDETTE BUTTIGIEG: Aħna favur l-ugwaljanza imma naħseb li rridu nkunu attenti wkoll li meta ndaħħlu tip ta’ liġi bħal din u tip ta’ emenda bħal din, naraw x’effetti se jkollhom fuq liġijiet oħrajn. Għaldaqstant li nixtieq inkun naf hu jekk sarx xi tip ta’ studju f’dan ir-rigward. Nistgħu forsi ningħataw xi eżempju? Aħna m’aħniex kontra fil-prinċipju. 

ONOR. EDWARD ZAMMIT LEWIS: Jiġifieri int qed tistaqsi jekk sarx xi tip ta’ studju dwar l-impatt ta’ meta ngħidu li “xi ħaġa tiġi nulla”, anke in vista ta’ stat ta’ dritt li kien hemm diġà. F’dan ir-rigward tista’ twieġbek Dr Attard.

DR DESIREE ATTARD: Il-klawsola 3 ma tannullax liġijiet; liġi ma tistax tannulla liġi oħra. Jiġifieri meta qed ngħidu li jkunu nulli u bla effett wara d-dħul fis-seħħ ta’ dan l-Att, qed nirreferu għal dispożizzjonijiet jew prattiċi kif ukoll għal regoli interni ta’ impriżi jew ftehim kollettiv eċċ. Hemm il-lista f’din il-klawsola, liema lista ma tinkludix liġijiet; liġijiet ma jitħassrux b’liġi oħra b’dan il-mod. Issa, bl-emenda li qed jippropni l-Ministru, se nkunu qed ninkludu wkoll ir-regolamenti amministrattivi. 

ONOR. EDWARD ZAMMIT LEWIS: B’hekk ikun marbut il-Gvern ukoll.

DR DESIREE ATTARD: Eżatt. Bħala liema se jkunu, ġaladarba din il-liġi tidħol fis-seħħ, nista’ nirreferik għall-klawsola 7 li fiha nsibu l-kamp ta’ applikazzjoni. Fil-fatt, f’din il-klawsola jingħad hekk:

“(a) aċċess għal prodotti u servizzi;
(b) reklamar;
(ċ) servizzi bankarji, servizzi ta’ assigurazzjoni jew servizzi finanzjarji oħrajn;
(d) gwida edukattiva u vokazzjonali;
(e) aċċess għal assoċjazzjonijiet tal-impjegati u ta’ min iħaddem;
(f) impjieg;
(g) servizzi tal-aġenziji tal-impjieg; u
(h) impjieg ta’ persuni li jaħdmu għal rashom jew għalihom infushom.”

IĊ-CHAIRPERSON: Grazzi. Aktar rimarki? L-Onor. Edwin Vassallo.

ONOR. EDWIN VASSALLO: Jista’ jkun li din il-liġi jkollha impatt fuq il-ħajja soċjali kif ukoll impatt fuq l-attività kummerċjali iżda meta ġiet ippreżentata din il-liġi l-Gvern ma tana l-ebda indikazzjoni dwar dan it-tip ta’ impatt. Għaldaqstant nistgħu nkunu nafu kif il-Gvern se jkun qed jilqa’ biex jimminimizza kemm jista’ jkun in-negattività ta’ dan l-impatt? Qed nistaqsi għax jista’ jkun hemm impatt negattiv fuq min iħaddem u anke fil-ħajja soċjali. Milli qed nifhem, u anke minn dak li qalet l-Onor. Buttigieg, jidher li as we go along jista’ jkun li jkollna affarijiet li jiġu nulli, però ma nafux eżatt – l-esperti tal-Ministru jidhru li jafu – fuq liema impatt qegħdin nitkellmu.

DR DESIREE ATTARD: Min-naħa tagħna nista’ nikkonferma li bħala parti mill-proċess li wassal għal dan l-Abbozz ta’ Liġi saru minn tal-inqas tliet konsultazzjonijiet, mhux biss pubbliċi imma anke mal-istakeholders speċifiċi. Barra minn hekk, dan l-Abbozz ta’ Liġi u l-Abbozz ta’ Liġi Nru 97 ġew sottomessi għall-SME Test skont l-Att dwar l-Intrapriżi ż-Żgħar. Dak li qed tgħid inti, Onor. Vassallo, f’termini ta’ evalwazzjoni u x’impatt se jkollhom dawn il-liġijiet fuq in-negozji ġie evalwat u ġie wkoll ikkonfermat li dawn iż-żewġ liġijiet huma tajbin għall-SMEs.

ONOR. EDWIN VASSALLO: Grazzi. Għaldaqstant nitlob lill-Ministru biex ipoġġi fuq il-Mejda tal-Kamra – mhux issa – ir-rapport dwar dan it-tip ta’ impatt sabiex inkunu nafu x’tip ta’ rispons kien hemm u għaliex il-Gvern jidher li qed iserraħ moħħu dwar dan l-impatt. Irridu nkunu ċerti li l-impatt negattiv se jkun minimu kemm jista’ jkun. Anzi, irridu nkunu nafu wkoll jekk hux se jkun hemm impatt negattiv jew impatt pożittiv għaliex s’issa ma nafu xejn.

ONOR. CLAUDETTE BUTTIGIEG: Se nagħti eżempju għax naħseb li nkunu nistgħu niftiehmu daqsxejn aktar fuqha din. Naf li kien hemm reazzjoni pjuttost negattiva min-naħa tal-Malta Employers’ Association (MEA) u kellhom oġġezzjonijiet kbar f’dan ir-rigward. Li tgħidli li kkonsultajt hija ħaġa tajba imma what has been taken on board min-naħa tagħhom? Ikkonvinċejtuhom li din hija t-triq ’il quddiem? 

ONOR. EDWARD ZAMMIT LEWIS: Onor. Vassallo, Onor. Buttigieg, naqbel magħkom. Fattwalment kien hemm oġġezzjonijiet. Pereżempju niftakar li kien hemm oġġezzjoni partikolarment għal dak li aħna l-avukati nsejħulu “onus probandi”, jiġifieri l-burden of proof. Minn mindu ħadt over l-Abbozz ta’ Liġi li kien preżentat formalment lill-Iskrivan tal-Kamra bqajna dejjem inbiddlu biex ikollna liġi aħjar u anke biex inserrħu ras il-persuni li għandna f’din il-kamra dwar il-concerns li għandhom. Din mhijiex xi ħaġa ta’ kontestazzjoni politika, u għalkemm jien nemmen li hija liġi pożittiva ħafna, hija wkoll hija liġi kuraġġuża. 

Il-punt hu li saret konsultazzjoni però m’hemmx rapport dwar kif din il-liġi se tolqot lil kull settur. F’din il-liġi hemm objettivi ebsin anke fil-konfront tas-servizz pubbliku stess. Madanakollu t-twemmin tagħna huwa għal aktar ugwaljanza u allura rridu nibqgħu għaddejjin b’determinazzjoni. Se nkun ċar; mhux qed ngħid li mhux se jkun hemm objettivi naqra kuraġġużi li jridu jintlaħqu minn kulħadd, però hawnhekk qed nitkellmu fuq believe. Aħna rridu soċjetà tagħna aktar ugwali. Fejn hemm bżonn, nirranġaw, u fejn hemm bżonn nirranġaw skont il-karatteristiċi tas-soċjetà tagħna u l-kultura li għandna, irridu nagħmluha wkoll, però ma jfissirx li mhux se tkun sfida għall-SMEs, għall-micro enterprises, għas-servizz pubbliku u għal kull wieħed u waħda minna biex immexxu din il-liġi ’l quddiem. Ma jfissirx li mhijiex liġi tajba jew li m’għandniex nilqgħuha din l-isfida. Anzi, jien nemmen li għandna nilqgħuha u nimxu ’l quddiem b’din il-liġi. Nemmen ukoll li rridu nbiddlu naqra l-mod kif naħsbu u l-mod kif nagħmlu l-affarijiet. Fis-sustanza qegħdin hemm imma ejja nippruvaw nagħmlu liġi aħjar. 

Ma nistax ngħid li mhux se jkun hemm impatt, però dan mhux bilfors ikun negattiv. F’ċertu ċirkostanzi jista’ jkun ukoll impatt pożittiv jew fil-bidu wieħed jaħseb li huwa negattiv però jgħaddi ż-żmien u jinduna li dak li qed nagħmlu huwa pożittiv. Dik hija s-sitwazzjoni ta’ din il-liġi u mhux se noqgħod indur mal-lewża fuq il-mod kif nindirizzaw il-materja.

ONOR. EDWIN VASSALLO: Ministru, jien m’għandi l-ebda oġġezzjoni għall-isfidi u għall-objettivi ta’ din il-liġi. Fil-fatt, aħna ma ġejniex biex nikkontestawha din il-liġi. F’dan l-istadju rridu liġi tajba, li taħdem u li jkollha l-inqas impatt negattiv possibbli. Dak kollu li għedt naqbel miegħu u naf li rridu nagħmlu riformi, anzi jekk hemm bżonn anke nagħmlu rivoluzzjonijiet, imma l-ugwaljanza ma tfissirx impożizzjoni. L-impożizzjoni ma tfissirx ugwaljanza! Jien il-kelliem tal-Oppożizzjoni għan-negozji ż-żgħar u jiddispjaċini ngħidlek, Ministru, li hawnhekk qed nara ċerta irresponsabbiltà. Jekk nafu li jista’ jkun hemm impatt fuq numru ta’ negozji żgħar, tal-inqas għandu jkun hemm awareness dwaru. Li tgħid li kkonsultajt mal-Malta Enterprise, pereżempju, jew ma’ entitajiet oħra, nifhimha, imma dak huwa mod ta’ kif tgħaddi tiġri minn konsultazzjoni! Biex is-suċċess li tixtieq jintlaħaq, ejja kemm jista’ jkun nagħmlu pubbliċi l-impatti sabiex narmaw għal dawn l-istess impatti u nilqgħu għalihom jekk irridu verament li din il-liġi tkun suċċess. Aħna ma ġejniex biex innaqqsu mis-suċċess ta’ din il-liġi, anzi ċert li kull min qiegħed madwar din il-medja jrid li din il-liġi tkun suċċess, imma ejjew narmaw lin-nies tagħna b’informazzjoni dwar x’jista’ jkun l-impatt tagħha u jekk irridu suċċess, ejjew ma ndaħħlux lis-soċjetà tagħna għal suċċess fl-għama! Grazzi.

ONOR. EDWARD ZAMMIT LEWIS: Mingħajr ma nistrih fuq dak li se ngħid, fi żmien l-Amministrazzjoni ta’ qabel l-2013 kien ħareġ Avviż Legali tajjeb ħafna dwar l-SME Test. Ma jfissirx li għaliex din il-liġi għaddiet mill-SME Test a tenur ta’ dan l-Avviż Legali mhux se jkun hemm sfidi fl-applikazzjoni tagħna.

ONOR. CLAUDETTE BUTTIGIEG: Tal-inqas qed issemmilna kejl.

ONOR. EDWARD ZAMMIT LEWIS: Iva u apparti minn hekk, ’il quddiem irridu nagħmlu kampanja edukattiva dwar kif se tapplika din il-liġi. M’għamilnihiex issa għaliex qed nieħdu on board suġġerimenti li qed jiġu, inkluż mill-Oppożizzjoni u minn oħrajn; jien ma nistax nagħmel kampanja edukattiva jekk il-liġi għadha mhijiex kristallizzata għaliex inkella nispiċċa nikteb affarijiet li forsi jinbidlu. Jiġifieri naqbel miegħek u mal-Onor. Vassallo dwar il-bżonn ta’ kampanja edukattiva u din hija xi ħaġa li l-Gvern irid jimpenja ruħu li fil-mument opportun, jagħmilha.

IĊ-CHAIRPERSON: Grazzi. Aktar rimarki? (Onor. Membri: No) Il-mistoqsija hija l-emenda għal klawsola 3 kif imressqa u moqrija mill-Ministru. Dawk favur? (Onor. Membri: Aye) Dawk kontra? Agreed.

L-Emenda “B” għaddiet nem. con.

IĊ-CHAIRPERSON: Il-mistoqsija hija klawsola 3 kif emendata. Dawk favur? (Onor. Membri: Aye) Dawk kontra? Agreed.

Klawsola 3, kif emendata, għaddiet nem. con. u ġiet ordnata ssir parti mill-Abbozz ta’ Liġi.


Klawsola 4 – Karatteristiċi protetti.
Clause 4 – Protected characteristics

IĊ-CHAIRPERSON: Rimarki? Il-Ministru.

ONOR. EDWARD ZAMMIT LEWIS: Sur President, din il-klawsola hija importanti għaliex fiha qed ngħidu liema huma l-karatteristiċi protetti, jiġifieri abbażi ta’ xiex tista’ ssir id-diskriminazzjoni. Ma kenitx faċli għaliex mhuwiex faċli li tagħmel lista li tkun eżawrjenti ta’ kif tista’ ssir id-diskriminazzjoni. Nafu sew li fuq il-postijiet tax-xogħol u fis-soċjetà tagħna d-diskriminazzjoni ħafna minnha tkun sottili, ċjoè ma tkunx ġo wiċċek imma tkun bi prattiċi u strateġiji li jkunu maħsuba u organizzati. Minkejja dan, ippruvajna nagħmlu lista u nipproponi din l-emenda għaliha:
“Ċ”	Klawsola 4 għandha tiġi sostitwita kif ġej:

“Karatteristiċi protetti.

4. F’dan l-Att, id-diżabilità, l-espressjoni tal-ġeneru jew l-identità tal-ġeneru, l-età, il-fatturi ġenetiċi, l-istat familjari jew ċivili, l-istat tas-saħħa, il-kulur, l-oriġini etnika jew nazzjonali jew razza, il-lingwa, in-nazzjonalità, l-opinjoni politika, l-oriġini soċjali, l-orjentazzjoni sesswali, il-proprjetà, ir-responsabbiltajiet familjari jew tqala, is-sess jew karatteristiċi tas-sess, u t-twemmin, kredu jew reliġjon huma l-karatteristiċi protetti.”.

“C”	Clause 4 shall be substituted as follows:

“Protected characteristics.

4. In this Act, age, belief, creed or religion, colour, ethnic or national origin or race, disability, family or civil status, family responsibilities or pregnancy, gender expression or gender identity, genetic features, health status, language, nationality, political opinion, property, sex or sex characteristics, sexual orientation, and social origin are the protected characteristics.”.

B’din l-emenda m’aħniex qed nemendaw din il-lista fil-kontenut. Li ġara hu li rajna kif il-lista qiegħda f’ċertu ordni fil-Kostituzzjoni, fil-Konvenzjoni Ewropea dwar id-Drittijiet tal-Bniedem, fit-Tnax-il Protokoll fejn jitkellem dwar id-dritt fundamentali tal-ugwaljanza, kif ukoll fid-direttivi u ppruvajna nżommu uniformità. Jiġifieri l-emenda mhijiex qed tbiddel il-kontenut imma qiegħda sempliċement tagħmel din il-lista aktar streamlined biex kemm jista’ jkun inżommu uniformità.

IĊ-CHAIRPERSON: Grazzi. Aktar rimarki? (Onor. Membri: No) Il-mistoqsija hija l-emenda għal klawsola 4 kif imressqa u moqrija mill-Ministru. Dawk favur? (Onor. Membri: Aye) Dawk kontra? Agreed.

L-Emenda “Ċ” għaddiet nem. con.

IĊ-CHAIRPERSON: Il-mistoqsija hija klawsola 4 kif emendata. Dawk favur? (Onor. Membri: Aye) Dawk kontra? Agreed.

Klawsola 4, kif emendata, għaddiet nem. con. u ġiet ordnata ssir parti mill-Abbozz ta’ Liġi.


Klawsola 5 – Diskriminazzjoni.
Clause 5 – Discrimination.

IĊ-CHAIRPERSON: Rimarki? Il-Ministru Edward Zammit Lewis.

ONOR. EDWARD ZAMMIT LEWIS: Sur President, nipproponi din l-emenda:

“D”	Klawsola 5 għandha tiġi emendata kif ġej:

(a) is-subklawsola (1) tagħha għandha tiġi sostitwita b’dan li ġej:

“(1) Id-diskriminazzjoni abbażi ta’ xi waħda jew konkorrenza ta’ kwalunkwe mill-karatteristiċi protetti hi projbita.”;

(b) fil-paragrafu (b) tas-subklawsola (3) tagħha, minflok il-kliem “dispożizzjoni apparentement newtrali, kriterju jew prattika, li jitfgħu persuni li għandhom xi waħda jew bosta” għandhom jidħlu l-kliem “dispożizzjoni, kriterju jew prattika apparentement newtrali, li jitfgħu persuni li għandhom xi waħda jew konkorrenza ta’ kwalunkwe”;

(ċ) minnufih wara l-paragrafu (ċ) tas-subklawsola (3) tagħha għandu jidħol il-proviso li ġej: 

“Iżda li, tali mġiba tista’ wkoll tikkostitwixxi reat kriminali u għandha tkun punibbli skont il-Kodiċi Kriminali;”;

(d) fil-paragrafu (h) tas-subklawsola (3) tagħha, minflok il-kliem “abbażi tal-karatteristiċi protetti” għandhom jidħlu l-kliem “abbażi ta’ xi waħda jew ta’ konkorrenza ta’ kwalunkwe mill-karatteristiċi protetti”;

(e) fil-paragrafu (a) tas-subklawsola (4) tagħha, minflok il-kelma “bosta” għandhom jidħlu l-kliem “konkorrenza ta’ kwalunkwe”;

(f) fil-paragrafu (b) tas-subklawsola (4) tagħha, minflok il-kliem “il-karatteristiċi protetti” għandhom jidħlu l-kliem “xi waħda jew konkorrenza ta’ kwalunkwe mill-karatteristiċi protetti”; u

(g) fil-verżjoni bl-Ingliż biss tas-subklawsola (5) tagħha, minflok il-kelma “should” għandha tidħol il-kelma “shall”.

“D”	Clause 5 shall be amended as follows:

(a) sub-clause (1) thereof shall be substituted by the following:

“(1) Discrimination on the basis of any one or a combination of any of the protected characteristics is prohibited.”;

(b) in the Maltese version only of paragraph (b) of sub-clause (3) thereof, for the words “dispożizzjoni apparentement newtrali, kriterju jew prattika, li jitfgħu persuni li għandhom xi waħda jew bosta” there shall be substituted the words “dispożizzjoni, kriterju jew prattika apparentement newtrali, li jitfgħu persuni li għandhom xi waħda jew konkorrenza ta’ kwalunkwe”;

(c) immediately after paragraph (c) of sub-clause (3) thereof there shall be inserted the following proviso:

“Provided that, this conduct may also constitute a criminal offence and shall be punishable in accordance with the Criminal Code;”;

(d) in paragraph (h) of sub-clause (3) thereof, immediately after the words “on the basis of” there shall be inserted the words “any one or a combination of any of”;

(e) in the Maltese version only of paragraph (a) of sub-clause (4) thereof, for the word “bosta” there shall be inserted the words “konkorrenza ta’ kwalunkwe”;

(f) in paragraph (b) of sub-clause (4) thereof, immediately after the word “regarding” there shall be inserted the words “any one or a combination of any of”; and

(g) in sub-clause (5) thereof, for the word “should” there shall be substituted the word “shall”.

Il-klawsola 5 hija sforz tal-leġiżlatur li jipprova jikklassifika d-diskriminazzjoni. Hawn mitt elf mod taħt il-kappa tax-xemx biex min għandu intenzjoni ħażina jkun jista’ jiddiskrimina u għaldaqstant ipprovajna noħorġu b’leġiżlazzjoni f’dan is-sens. L-emenda li qed nipproponi mhu se tbiddel xejn fil-kontenut imma qed nipproponiha għaliex wara li erġajna dorna kollox indunajna li stajna nagħmlu naqra wording aħjar. Stajt ħallejtha kif inhi u ngħidilkom, “Kemm aħna tajbin, għamilnieha tajba mill-ewwel!”, imma ladarba indunajna li nistgħu ntejbuha u nagħmlu liġi aħjar, għażilna li nressqu din l-emenda li, fl-opinjoni umli tiegħi, tagħti aktar ċertezza legali.

IĊ-CHAIRPERSON: Grazzi. Aktar rimarki? L-Onor. Claudette Buttigieg.

ONOR. CLAUDETTE BUTTIGIEG: Sur President, aħna l-parir li ngħatajna fuq din il-klawsola huwa li din qiegħda timxi mad-direttivi u l-liġijiet tal-Unjoni Ewropea. Għalhekk, speċjalment fejn tiħdol l-inverżjoni tal-prova f’każ li jiġi raġonevolment ipprovat li prima facie jkun jidher li saret diskriminazzjoni projbita, aħna naqblu magħha. Qegħdin ukoll naqblu ma’ din l-emenda għaliex din tirrifletti dak li hemm fil-Kodiċi Kriminali u fil-Konvenzjoni Ewropea. Madanakollu dan ma jfissirx li m’għandniex nisimgħu aktar opinjonijiet u huwa tajjeb li jekk hawn xi ħaddieħor li se jiġbdilna l-attenzjoni fuq xi ħaġa, nisimgħuh.



IĊ-CHAIRPERSON: Nistieden lil Dr Janice Dalli biex tintervjeni. Hawn permess? (Onor. Membri: Iva)

Il-permess ingħata.

DR JANICE DALLI: Insellmilkom. Jien Dr Janice Dalli u qiegħda hawnhekk fil-vesti tiegħi ta’ avukat biex nassisti lil Pastor Edwin Caruana u Pastor Pinkston. Dawn huma pastors tal-Knisja Evanġelika u għandhom riżervi serji dwar ċerti definizzjonijiet u termini li hemm f’din il-liġi, fosthom it-termini “diskriminazzjoni” u “fastidju”. Dawn iż-żewġ pastors ingħaqdu ma’ pastors oħrajn ta’ knejjes li mhumiex Kristjani, jiġifieri knejjes ta’ denominazzjonijiet differenti, u flimkien għamlu joint statement għaliex huma konċernati dwar l-implikazzjonijiet ta’ din il-liġi fuq id-dritt tal-espressjoni u tat-tħaddim tat-twemmin tagħhom. Nixtieq nagħti l-kelma lil Pastor Edwin Caruana.

IĊ-CHAIRPERSON: Nistieden lil Pastor Edwin Caruana biex jintervjeni. Hawn permess? (Onor. Membri: Iva)

Il-permess ingħata.

PASTOR EDWIN CARUANA: Sur President, jien ġej mill-Knisja Evanġelika Battista però ġejt hawnhekk biex nirrappreżenta diversi pastors oħrajn f’Malta. Meta ġiet diskussa l-klawsola li tirrigwarda dak li se jkun “null and void”, għalkemm m’iniex avukat stajt nifhem li l-ftehimiet li għandna aħna, bħala Knisja Evanġelika, jekk ma jaqblux ma’ din il-liġi se jitqiesu bħala null and void. Korrett?

ONOR. EDWARD ZAMMIT LEWIS: L-ewwel nett dan kollu li qed nagħmlu qed nagħmluh fl-ambitu li l-Kostituzzjoni tagħtina l-libertà li nipprattikaw ir-reliġjon tagħna. Jiġifieri din il-liġi bl-ebda mod ma timpinġi fuq dik il-libertà. Jekk hemm xi ħaġa li qed tgħid hekk, għidli u nneħħuha għax aħna m’għandna l-ebda intenzjoni li b’xi mod inwaqqfu lil xi ħadd milli jipprattika t-twemmin tiegħu. 

Il-klawsola tan-null and void tittratta prattiċi diskriminatorji u li wieħed jipprattika r-reliġjon tiegħu, fil-każ tagħkom b’mod organizzat, ma fiha xejn li jista’ jitqies bħala prattika diskriminatorja. Madanakollu jekk hemm xi ħaġa li mhux qed narawha, għidilna biha meta naslu għaliha. Kif qalet tajjeb l-Onor. Buttigieg, b’din il-klawsola ma ivvintajniex ir-rota. Fil-fatt, il-wording li qed jintuża jinstab ukoll f’direttivi tal-Unjoni Ewropea u dak li qed nagħmlu, qed nagħmluh in good faith u biex nippruvaw inżommu ċerta uniformità.

PASTOR EDWIN CARUANA: Se nagħti eżempju. Fil-maġġoranza tal-knejjes tagħna ma nagħmlux nisa pastors bħalma l-Knisja Kattolika ma tagħmilx nisa qassisin. Dik allura se titqies bħala prattika diskriminatorja u trid titneħħa? Dan huwa biss eżempju wieħed.

DR DESIREE ATTARD: L-organizzazzjoni interna ta’ kwalunkwe istituzzjoni reliġjuża, hi x’inhi r-reliġjon, hija protetta. Kemm il-liġi Maltija kif ukoll il-liġi Ewropea jifhmu li l-istituzzjonijiet reliġjużi għandhom l-organizzazzjoni tagħhom u allura fir-rigward ta’ dak li semmejt, Pastor, inti tinsab kompletament protett. Apparti minn hekk, il-liġi tgħid ċar u tond, u mhux din il-liġi biss imma anke l-Kostituzzjoni, li t-twemmin, kredu jew reliġjon huma karatteristiċi protetti. Dan ifisser li l-membri tal-Knisja tiegħek ma jistgħux jiġu diskriminati abbażi tat-twemmin tagħhom.

PASTOR EDWIN CARUANA: Jiġifieri jekk jien qed nippriedka mill-Ktieb tal-Efesin, Kapitolu 5, li jgħid li l-mara tissottometti ruħha lejn ir-raġel, jekk il-membri tal-Knisja tagħna jaċċettawha ma jistax jiġi xi ħaddieħor u jgħidli li qed niddiskrimina kontra n-nisa hux hekk? 

DR DESIREE ATTARD: Dak huwa t-twemmin tiegħek.

IĊ-CHAIRPERSON: Grazzi. Għandek xi sottomissjonijiet oħrajn Pastor?

ONOR. EDWARD ZAMMIT LEWIS: Jekk għandek xi sottomissjonijiet ġenerali tista’ tagħmilhom però l-proċedura ta’ dan il-Kumitat hija li wieħed jitkellem meta tkun qed tiġi diskussa l-klawsola li jkollha x’taqsam mal-punt li jkun irid jagħmel.

ONOR. CLAUDETTE BUTTIGIEG: Sur President, forsi dan huwa punt li nistgħu nerġgħu niddiskutuh aktar tard għaliex aħna se nkunu qed nipproponu li tidħol klawsola ġdida li tittratta proprju r-religious freedom.

PASTOR EDWIN CARUANA: Xtaqt insemmi wkoll il-conscientious objections.

ONOR. CLAUDETTE BUTTIGIEG: Dik il-klawsola ġdida se tkun qed tittratta l-conscientious objections ukoll. 

ONOR. EDWARD ZAMMIT LEWIS: Onor. Buttigieg, qed titlob allura li nissospendu din il-klawsola?

ONOR. CLAUDETTE BUTTIGIEG: Le, nistgħu mmexxu fuq il-klawsola 5 u forsi din mhux qed iddejjaqna kif inhi għaliex qegħdin naraw xi ħaġa oħra. Forsi b’daqsxejn aktar paċenzja aktar tard jirnexxilna naslu.

ONOR. EDWARD ZAMMIT LEWIS: Kollox sew, din immexxuha fuqha u mbagħad dan id-dibattitu jerġa’ jqum aktar tard. Madanakollu jekk il-Pastor għandu xi sottomissjonijiet ġenerali u jrid jgħaddihomlna, jista’.

PASTOR EDWIN CARUANA: Jekk dak li qalet l-avukatessa jipproteġina, m’għandix problema. Jien naqbel mal-libertà, naqbel mal-ugwaljanza u niġġieled għaliha, però ċertu twemmin li għandi jien ma jaqbilx ma’ ċertu twemmin li għandu ħaddieħor u jien ma rridx ninstema’ li jien diskriminatorju minħabba t-twemmin tiegħi. Allura jekk, pereżempju, qed nitkellem xi mkien jew qed inqassam xi leaflet, jew qed nippriedka, jista’ jiġi xi ħadd u jgħidli ... (Interruzzjonijiet) Minn dak li qrajt, jekk jien nippreżenta l-Bibbja wieħed jista’ jgħidli li hemm hate speech fiha.

IĊ-CHAIRPERSON: Dr Attard diġà spjegathielek din. L-Onor. Edwin Vassallo.

ONOR. EDWIN VASSALLO: Il-mistoqsija li staqsa l-Pastor hija x’jiġri jekk hu jkun qed jitkellem b’mod pubbliku u xi ħadd iħossu offiż b’dak li jkun qed jgħid, bħalma wara kollox ġara meta kien hemm min ħassu offiż għax kien hemm saċeradot li kien qed jitkellem dwar pass fl-Ittri ta’ San Pawl fir-rigward tal-omosesswali eċċ. Jien naħseb li r-risposta mhijiex le però nistaqsi: Jekk xi ħadd iħossu diskriminat, minkejja dak kollu li hemm miktub f’din il-leġiżlazzjoni, jista’ jieħu l-Qorti lil min ikun qed jgħid dak id-diskors?

ONOR. EDWARD ZAMMIT LEWIS: Din hija xi ħaġa li l-Onor. Vassallo huwa pjuttost adamant fuqha għax semmieha wkoll fil-Plenarja. Din il-liġi, kif inhi, bl-ebda mod ma tissanzjona opinjoni. Jiġifieri jekk inti għandek opinjoni, dik hija opinjoni tiegħek, sakemm ovvjament ma tkunx libelluża għax jekk hija libelluża dak li jkun jista’ jtellgħek il-Qorti, però dik hija xi ħaġa oħra li m’għandhiex x’taqsam ma’ din il-liġi. Nerġa’ ngħid li din il-liġi, kif inhi, bl-ebda mod ma tissanzjona opinjoni ta’ bniedem. Naf li kienet u għadha concern ...

ONOR. CLAUDETTE BUTTIGIEG: Ministru, hawnhekk il-concern mhuwiex fuq l-opinjoni imma fuq il-fidi; tkun xi tkun u ta’ min tkun. Aħna għalhekk se nipproponu dik il-klawsola ġdida biex inserrħu ras kulħadd li dawn il-ħafna concerns li qed iqumu, fil-fatt mhumiex minnhom. B’hekk l-affarijiet jiġu ċċarati darba għal dejjem.

PASTOR EDWIN CARUANA: L-istess jekk jien nirrifjuta li nagħti xi servizz tiegħi; jista’ xi ħadd jgħidli li qed niddiskrimina?

DR JANICE DALLI: Bħala avukata, wara li analizzajt din il-liġi u dawn il-pastors staqsewni għal parir legali, naħseb li jekk ikollna klawsola li tipproteġi l-conscientious objection isservi ta’ safety valve.

ONOR. EDWARD ZAMMIT LEWIS: Iva, dik hija wkoll proposta tal-Oppożizzjoni.

ONOR. EDWIN VASSALLO: Dik hija l-opportunità li qegħdin nieħdu biex verament naraw li din il-liġi tkun ġusta u favur l-ugwaljanza veru. Il-klawsola ġdida li se nressqu se tkun apposta dwar il-libertà tal-kuxjenza.

PASTOR EDWIN CARUANA: Nagħlaq billi ngħid li bl-ebda mod m’aħna niġġustifikaw li xi ħadd jiddiskrimina u jgħajjar lil ħaddieħor. Meta tgħid l-opinjoni tiegħek inti tista’ tgħidha b’mod li qed tgħajjar u tista’ tgħidha b’mod tajjeb. Ovvjament aħna naqblu ma’ li wieħed jgħid l-opinjoni tiegħu b’mod pożittiv. Grazzi.





IĊ-CHAIRPERSON: Grazzi. Aktar rimarki? Nistieden lil Dr Miriam Sciberras biex tintervjeni. Hawn permess? (Onor. Membri: Iva)

Il-permess ingħata.

DR MIRIAM SCIBERRAS (Chairperson, LifeNetwork Foundation): Il-Ministru issa għadu kif qal li din il-liġi ma tissanzjona ebda opinjoni. Biex din il-liġi tiġi li ma tissanzjona ebda opinjoni, aħna nissuġġerixxu li fil-paragrafu (ċ) tas-subklawsola (3) ta’ klawsola 5, fejn hemm id-definizzjoni ta’ fastidju, jiżdied dan il-proviso:

“B’dana li sempliċi espressjoni ta’ opinjoni personali m’għandhiex tiġi kkonsidrata li tammonta għal tali mġiba.”

B’hekk, nagħmlu kjarifika ta’ kollox u ma jkollniex problema b’rabta mal-libertà tal-espressjoni. 

DR DESIREE ATTARD: Għadni kemm ikkonfermajt mal-Avukat tal-Istat, Dr Victoria Buttigieg, li qiegħda hawnhekk ħdejja, li din il-klawsola kif qiegħda tirrifletti eżatt ir-reat ta’ fastidju skont il-Kodiċi Kriminali. Għaldaqstant għall-fini ta’ kjarezza legali huwa suġġerit li tibqa’ eżatt kif inhi. Il-qrati diġà qed iħaddmuha tajjeb, hemm sentenzi b’saħħithom ħafna fuq il-fastidju u allura kulma qed nagħmlu hawnhekk huwa li qed niċċaraw li mhux biss il-fastidju huwa reat kriminali imma huwa wkoll att ta’ diskriminazzjoni.

ONOR. EDWARD ZAMMIT LEWIS: Dr Buttigieg, il-ġuriżprudenza fil-kamp penali li qed tirreferi għaliha Dr Attard titkellem dwar opinjoni bħala offiża kriminali jew le?

IĊ-CHAIRPERSON: Nistieden lil Dr Victoria Buttigieg biex tintervjeni. Hawn permess? (Onor. Membri: Iva)

Il-permess ingħata.

DR VICTORIA BUTTIGIEG (Avukat tal-Istat): Le, fil-kamp penali ssib li persuna tista’ tiġi akkużata li għamlet reat minħabba li wettqet fastidju, iżda l-fastidju jrid ikun naxxenti mill-elementi li hemm fil-Kodiċi Kriminali, fost liema elementi m’hemmx li wieħed jiġi mħarrek għal fastidju abbażi li esprima opinjoni tiegħu.

DR MIRIAM SCIBERRAS: Jien inkwetata għax qgħadt insegwi kif liġijiet bħal din ġew applikati f’pajjiżi oħra fl-Ewropa u kien hemm każijiet fejn għax kien hemm opinjoni, persuni ġew imressqa l-qorti. Għalhekk qed inressaq dan il-concern. Issa jekk inti qed tgħid li din il-liġi ma tissanzjona ebda opinjoni, qed isserraħli rasi.

ONOR. EDWARD ZAMMIT LEWIS: Xtaqt inserraħlek rasek ukoll li l-Minuti u t-traskrizzjoni ta’ dak li qed ngħidu hawnhekk, inkluż fir-rigward ta’ interpretazzjoni ta’ klawsoli partikolari, jintużaw mill-qrati tagħna meta jiġu biex jinterpretaw il-liġi. Allura d-dikjarazzjoni li għamilt jien u l-fatt li l-Avukat tal-Istat qed tgħidlek li l-case law tal-Qorti huwa hekk, – jien naf li huwa hekk però ridt li sserraħlek rasek l-Avukat tal-Istat ukoll – se jintużaw fl-interpretazzjoni tal-liġi meta jasal il-mument. 

ONOR. EDWIN VASSALLO: Ministru, minkejja dan kollu li qegħdin ngħidu, filwaqt li xi ħadd jista’ jkun qed jagħti l-opinjoni personali tiegħu, jista’ jkun pastor u jista’ jkun min ikun, jekk xi ħadd iħossu li ġie ddiskriminat minħabba dik l-opinjoni, xorta għandu d-dritt li jmur għand avukat u jagħmel rikors. Korrett? 

ONOR. EDWARD ZAMMIT LEWIS: Ma jkollux raġun.

ONOR. EDWIN VASSALLO: Jien nixtieq nisma’ iva jew le. 

ONOR. EDWARD ZAMMIT LEWIS: Iva, ovvja.

ONOR. EDWIN VASSALLO: Mela r-risposta hija: Iva. Madanakollu sakemm jien, li qed niġi akkużat, ninħeles, għandi xi sentejn jew tliet snin biex noħroġ ħieles u xorta nkun irrid ngħaddi mill-purgatorju u mis-slaleb kollha li tgħaddini l-proċedura legali sakemm ma noħroġ ħieles! Il-punt hu li iva, kull min iħossu fastidjat għax xi ħadd jgħid xi ħaġa li lilu ħolqitlu diskriminazzjoni, dejjem għandu l-possibbiltà li jmur il-qorti u b’din il-leġiżlazzjoni issa l-avukat tiegħu mhux biss se jressaq l-akkuża li hemm att kriminali imma se jgħid ukoll li hemm diskriminazzjoni. Qed niċċaraha din biex lin-nies ngħidulhom il-verità kollha. Ovvjament is-sentenzi tal-Qorti u l-każijiet tal-Qorti jidhru li mhux se jkunu favurih s’issa, però sta għal min ikun qiegħed jiddeċiedi f’dik iċ-ċirkostanza mhux hekk?

DR VICTORIA BUTTIGIEG: Trid tagħmel distinzjoni bejn kawża ċivili u kawża kriminali. F’kawża kriminali, biex jibdew imexxu l-Pulizija jridu jinvestigaw u jaraw jekk hemmx elementi ta’ suspett biex persuna titressaq. Mela jekk m’hemmx dawk l-elementi, persuna mhux se titressaq. Fil-kawżi ċivili s-sitwazzjoni hija differenti: inti tmur tkellem avukat u jekk l-avukat huwa tal-parir li hemm xi bażi, jagħmel il-proċedura tal-qorti, imbagħad il-qorti tieħu l-kors tagħha u eventwalment tagħti s-sentenza.

ONOR. EDWIN VASSALLO: Nirringrazzjak tat-tweġiba. Naqbel. 

IĊ-CHAIRPERSON: Grazzi. Aktar rimarki? Dr Miriam Sciberras.

DR MIRIAM SCIBERRAS: Intom bdejtu titkellmu mal-Pastor u assigurajtuh li m’għandux lok għalfejn ikun inkwetat. Jien nixtieq nistaqsi dak li staqsa hu imma fir-rigward tal-NGOs. Pereżempju NGOs li jkollhom ethos Kattoliku jew li jista’ jkun li għandhom prinċipji li nies li ma jkollhomx l-istess twemmin tagħhom idejquhom, jistgħu jibqgħu mexjin mal-ethos Kattoliku tagħhom anke jekk mhumiex affiljati mal-Knisja Kattolika? Jekk ċerti servizzi ma joffruhomx għax l-istatut tagħhom qed jimxi fuq ethos Kattoliku, pereżempju, hemmhekk tiġi diskriminatorja li ma jagħtux ċerti servizzi jew ma jagħmlux ċerti affarijiet? L-NGOs huma koperti b’din il-liġi?

ONOR. EDWARD ZAMMIT LEWIS: Din hija xi ħaġa li se nidħlu fiha aktar ’il quddiem jew nistgħu nweġbuha issa?

DR DESIREE ATTARD: It-twemmin mhuwiex marbut ma’ istituzzjoni. Fil-fatt, f’dan l-Abbozz ta’ Liġi t-twemmin huwa definit hekk:

“ “twemmin, kredu jew reliġjon” tfisser kwalunkwe twemmin reliġjuż jew filosofiku, u referenza għal tali twemmin, kredu jew reliġjon għandha tinkludi referenza għan-nuqqas tiegħu”.

Dan ifisser li r-rabta mhijiex mal-istruttura tiegħek, ċjoè jekk intix NGO jew jekk intix Knisja, pereżempju. Hija l-fidi li hija protetta.

DR MIRIAM SCIBERRAS: Tajjeb ħafna, grazzi.

ONOR. EDWIN VASSALLO: Sur President, Dr Miriam Sciberras qalet li l-Pastor m’għandux għalfejn ikun inkwetat imma għall-korrettezza rrid ngħid li kulħadd għandu għal xiex ikun inkwetat għax il-fastidju, bil-mod kif inhija miktuba din il-liġi u b’dak li hemm miktub fil-Kodiċi Kriminali, jagħti lok lil kull persuna li ttella’ fil-Qort Ċivili lil min tħoss li ddiskrimina kontra tagħha. Jiġifieri m’hemm xejn għal xiex wieħed m’għandux ikun inkwetat għax din hija l-ordni tal-ġurnata tal-lum! Jekk mhux hekk, xi ħadd jgħidli li mhux hekk u li jien m’iniex korrett!

ONOR. CLAUDETTE BUTTIGIEG: Se nagħmel mistoqsija biex forsi niċċaraw aktar l-affarijiet. L-intenzjoni qiegħda tidħol fiha din il-liġi?

ONOR. EDWARD ZAMMIT LEWIS: Dażgur! Inżammet l-istess diċitura tal-offiża kriminali proprju għaliex hawnhekk qegħdin nitkellmu fuq meta wieħed ikollu l-intenzjoni li jagħmel ħsara lil ħaddieħor. 

IĊ-CHAIRPERSON: Grazzi. Aktar rimarki? Nistieden lil Dr Neil Falzon biex jintervjeni. Hawn permess? (Onor. Membri: Iva)

Il-permess ingħata.

DR NEIL FALZON (Direttur, Auditus Foundation): Sur President, se nitkellem bl-Ingliż għar-raġuni li l-kollegi tiegħi ma jitkellmux bil-Malti. I have a question with regard to the last point which was made. Did we understand correctly that NGOs with a particular religious or philosophical ethos are entitled to withhold their services on the basis of their assessment of the individual requesting a service? For example, if tomorrow morning Richmond Foundation decides that it has a Roman Catholic ethos, is it justified that denies its services …

ONOR. EDWARD ZAMMIT LEWIS: No!

DR NEIL FALZON: That’s what was understood. 

ONOR. EDWARD ZAMMIT LEWIS: It is quite ambiguous. Please let Dr Attard explain again.

DR NEIL FALZON: For the Minutes it can be made clear that an NGO, or any other service provider, with any particular religious or philosophical ethos is not entitled to disciminate on any ground!

DR DESIREE ATTARD: Absolutely! What I was referring to was the fact that an NGO with a particular ethos, be it religious or philosophical, cannot be discriminated against. 

DR NEIL FALZON: Agreed. That’s what I understood and I want to make it clear that we are not allowing any kind of entity, being an NGO or whatever, because of a particular religious or political ethos to withhold services on the basis of any protected ground.

DR DESIREE ATTARD: Barring the differential treatment listed in clause 6, you are correct. 

IĊ-CHAIRPERSON: Grazzi. Aktar rimarki? Nistieden lis-Sur Ivan Grech Mintoff biex jintervjeni. Hawn permess? (Onor. Membri: Iva)

Il-permess ingħata.

IS-SUR IVAN GRECH MINTOFF (Abortion in Malta? Not in my name!): Sur President, jien qiegħed nirrappreżenta l-assoċjazzjoni Abortion in Malta? Not in my name!, li għandha 24,000 membru. L-għan tagħna huwa li niġġieldu kontra l-gender indoctrination fl-iskejjel tagħna. 

I just heard two totally contradictory points of view. First you told the Pastor and his legal advisor that if you believe in something, you do not have to offer a service if that is what you believe in and now you are telling these people that nobody can discriminate and not give you a service because of their belief. Which one?!

IĊ-CHAIRPERSON: Dr Attard.
DR DESIREE ATTARD: What was being discussed was faith. There is no institution or NGO, or whatever, that can be discriminated against on the basis of faith. This means that if the Pastor decides to make a homily on whatever the Evangelical Bible says, that is not discriminatory because he is expressing his faith. However, if he decides to harass me on the basis of my faitt, that is discriminatory. 

ONOR. EDWARD ZAMMIT LEWIS: Mr Grech Mintoff is saying something more than that; he is speaking about the ability to provide a service and Dr Falzon mentioned Richmond Foundation. 

DR NEIL FALZON: That was just an example.

ONOR. EDWARD ZAMMIT LEWIS: Yes, it is a good example since it is an entity which offers a service. Dr Attard, please elaborate more on that provision.

DR DESIREE ATTARD: Dr Falzon is correct. Barring the list of differential treatment exceptions which we will discuss in relation to clause 6, there is no entity that can refuse a service on the basis of any of the protected characteristics. 

IS-SUR IVAN GRECH MINTOFF: This is where we have the contradiction. Abortion in Malta? Not in my name! believes abortion is murder. Fight Against Gender Indoctrination believes that first of all, gender identity is all baseless and a big lie and it is being taught in our schools against the parents’ will without the parents’ prior consent, breaking many human rights and the present Maltese law. If I go out after this law comes into force and I say that I believe that marriage is between man and woman, – here I’m giving you a clear example based on my belief; this is what I firmly believe – can somebody take me to Court and say that is abusive? I’m asking this because if I am a pastor and I refuse to marry a gay couple based on my belief, that is not offering the service. This is wrong! So, which one? You are going to introduce a law … (Interruzzjonijiet) What, marriage is not a service?!

ONOR. EDWARD ZAMMIT LEWIS: If I am going to contract marriage before a pastor, it means I am sticking to their belief. 
IS-SUR IVAN GRECH MINTOFF: The Catholic belief, or the Christian belief, says that marriage between two men is prohibited, so if a priest refuses to marry two men, what happens in that case? This is just a small example. The answer she gave me is that the Pastor will not be discriminated against but at the same time you are telling these people that they can take others to Court if they are discriminated against. 

ONOR. EDWARD ZAMMIT LEWIS: If there is harassment … 

IS-SUR IVAN GRECH MINTOFF: How will harassment be interpreted if it is so open? 

ONOR. EDWARD ZAMMIT LEWIS: Here we are only reaffirming harassment as it is in the Criminal Code. 

IS-SUR IVAN GRECH MINTOFF: Let us clarify a point. Let’s say two homosexuals, or two lesbians, or whatever, decide to go to a pastor and say: We want to be married in this church; we want that service from you. What happens if he refuses based on his belief? 

DR DESIREE ATTARD: Clause 6 answers all your questions. In fact, it states that the following shall not be deemed to constitute discrimination, and I quote:

“(i) less favourable treatment on the grounds of belief, creed or religion in relation to access to the internal workings of any institution or community, the ethos of which is based on that belief, creed or religion, and any of the religious services provided by such an institution or community …”.

This means that if as a religious institution I offer the religious service of marriage, I can tell you that I will only marry a man and a woman. 

IS-SUR IVAN GRECH MINTOFF: Thanks, it is very clear. Also, I want to point out that I heard the word “internal” on repeat; I think you repeated it three or four times. What happens if I declare my belief publicly? What happens if I decide to quote parts of the Bible – I’m taking the Bible as an example, but it can be any issue – on the street? Abroad, when this has happened, the pastors and non-pastors who did this were arrested and harassed by a minority of people and their beliefs were ignored. What happens in such a case? Can I publicly declare whatever my belief is without being harassed? 

ONOR. EDWARD ZAMMIT LEWIS: You can, but if they harass you or if you harass others in the parameters of the law in place, you will face the consequences. 

IS-SUR IVAN GRECH MIINTOFF: If I quote from the Bible, or if I quote my belief, is that considered as harassment? 

ONOR. KARL GOUDER: Depends on what you quote. 

IS-SUR IVAN GRECH MINTOFF: Hah! Are you seeing what law you are opening up?!

ONOR. EDWARD ZAMMIT LEWIS: We are not opening anything because this is already provided for in the law. 

IS-SUR IVAN GRECH MINTOFF: This new law is not about hate speech but it is about the hate of speech! It’s not about hate speech! This law is going to be used by extreme minorities to harass and silence majorities who don’t agree with them and it is going to cause a lot of friction. You just said it yourself that the law already provides for this. So, you are creating a law which is already provided for and it is … (Interruzzjonijiet) I am stating, on behalf of my groups, that this law is being created for small minorities to harass others who don’t agree with them and all that is written in this new law is already provided for in the Maltese laws courts, where they can go and put forward their protest and I can defend myself in a court which I believe in. This law is taking away those rights; I believe so and I am forewarning as to what is going to happen in the future. You are seeing already two different camps misinterpret this law to use it for their own needs. 

ONOR. EDWARD ZAMMIT LEWIS: No, we are clarifying this law.

IS-SUR IVAN GRECH MINTOFF: Our groups are not going to be silenced or stopped! 

ONOR. EDWARD ZAMMIT LEWIS: We are not silencing any one. We’re just not agreeing with your point of view.

IS-SUR IVAN GRECH MINTOFF: You have already seen here that there are discrepancies in your law which you should be looking at. These people are interpreting it one way and they have already pointed out that they are intending to use it in a certain way. Now you are telling us that they can’t use it that way whilst they are saying that they can! Thank you.

IĊ-CHAIRPERSON: Grazzi. Aktar rimarki? L-Onor. Claudette Buttigieg.

ONOR. CLAUDETTE BUTTIGIEG: Sur President, ma nafx jekk huwiex il-każ li mmorru mill-ewwel għall-klawsola ġdida li se nipproponu aħna biex forsi ma noqogħdux nieqfu u nagħmlu dan l-istess argument meta niġu għal klawsoli oħrajn.

ONOR. EDWARD ZAMMIT LEWIS: Le, nimxu in order u fejn hemm bżonn niddiskutu, niddiskutu.

ONOR. CLAUDETTE BUTTIGIEG: F’kull klawsola se tibqa’ tqum din il-kwestjoni u aħna għalhekk se nressquha dik il-klawsola ġdida! Però f’idejk, Ministru.

ONOR. EDWARD ZAMMIT LEWIS: Ejjew nimxu skont il-proċedura.

IĊ-CHAIRPERSON: Grazzi. Aktar rimarki? (Onor. Membri: No) Il-mistoqsija hija l-emenda għal klawsola 5 kif imressqa u moqrija mill-Minstru. Dawk favur? (Onor. Membri: Aye) Dawk kontra? Agreed. 

L-Emenda “D” għaddiet nem. con. 

IĊ-CHAIRPERSON: Il-mistoqsija hija klawsola 5 kif emendata. Dawk favur? (Onor. Membri: Aye) Dawk kontra? Agreed. 

Klawsola 5, kif emendata, għaddiet nem. con. u ġiet ordnata ssir parti mill-Abbozz ta’ Liġi. 


Klawsola 6 – Eċċezzjonijiet. 
Clause 6 – Exceptions.

IĊ-CHAIRPERSON: Rimarki? Il-Ministru. 
ONOR. EDWARD ZAMMIT LEWIS: Sur President, fi klawsola 6 insibu l-eċċezzjonijiet għal dak li għedna fi klawsola 5; fi klawsola 5 għedna x’inhu għemil diskriminatorju u fi klawsola 6 qed nagħmlu eċċezzjonijiet importanti biex ovvjament ikun hemm bilanċ u niċċaraw ukoll il-pożizzjoni. Se nkun qiegħed inressaq emenda għal din il-klawosla però qabel se nispjega għalfejn se nressaqha.

L-ewwel nett din l-emenda għandha l-iskop li tikkjarifika, jiġifieri tagħmel il-liġi aħjar. It-tieni, għandha l-iskop li twessa’ l-protezzjoni li qed tingħata lill-membri tal-Forzi Armati għall-membri ta’ servizzi ta’ emerġenza, fost oħrajn. Għandha wkoll l-iskop li tiċċara l-fatt li persuni Ewropej u Maltin għandhom jiġu trattati bl-istess mod. Forsi din tidher bħala xi ħaġa ovvja, però ridna niċċarawha.

Hemm imbagħad il-kwestjoni tal-piż tal-prova, li kienet xi ħaġa importati u tkellimna wkoll fuqha fil-plenarja. B’din l-emenda qed naraw li l-piż tal-prova jkun japplika f’kull każ, inkella ma jagħmilx sens. Tajjeb ngħid li fir-rigward tal-piż tal-prova u t-tħaddim ta’ dan ix-shift fil-piż tal-prova diġà hemm ġuriżprudenza tal-Qorti tal-Ġustizzja tal-Unjoni Ewropea li tispjega u tikkwalifika kif isir. Pereżempju f’każ ta’ employer-employee relationship, aħna mhux qed ngħidu li l-employer għandu jġib il-provi kollha u l-employee jagħmel l-allegazzjoni u daqshekk. Aħna qed ngħidu li prima facie, f’każ bejn employer u employee, l-employee xorta jrid jissustanzja dak li qed jgħid però l-employer, billi ħafna drabi jkollu d-dokumentazzjoni hu għax id-dokumentazzjoni tal-ħaddiema jżommha l-employer, il-piż tal-prova jaqa’ fuqu. Dak li qed ngħidu jrid jittieħed f’qafas ta’ ġuriżprudenza diġà stabbilita mill-Qorti tal-Ġustizzja tal-Unjoni Ewropea, li aħna se nsegwuha anke biex l-affarijiet ikunu ordnati u nimxu fuq sitwazzjoni li hija tried and tested. 

Sur President, nipproponi din l-emenda:

“E”	Il-klawsola 6 għandha tiġi emendata kif ġej:

(a) fil-paragrafu (a) tagħha, minflok il-kelma “aktar” għandhom jidħlu l-kliem “konkorrenza ta’ kwalunkwe” u minnufih wara għandu jidħol il-proviso ġdid li ġej:
“Iżda l-oneru li tiġi ppruvata n-natura raġonevoli, proporzjonata u leġittima ta’ tali protezzjoni speċjali għandu jaqa’ fuq kull min jallega l-bżonn tagħha;”;

(b) fil-paragrafu (b) tagħha, minflok il-kelma “aktar” għandhom jidħlu l-kliem “konkorrenza ta’ kwalunkwe” u minnufih wara l-proviso tiegħu għandu jidħol il-proviso ġdid li ġej:

“Iżda wkoll li l-oneru li tiġi ppruvata n-natura raġonevoli, proporzjonata u leġittima ta’ tali trattament inqas favorevoli għandu jaqa’ fuq kull min jallega l-bżonn tiegħu;”;

(ċ) fil-paragrafu (e) tagħha, minnufih wara l-kliem “fil-Forzi Armati ta’ Malta,” għandhom jidħlu l-kliem “fil-pulizija, fis-servizz ta’ ħabsijiet jew fis-servizz ta’ emerġenza,”;

(d) fl-ewwel proviso għall-paragrafu (j) tagħha, il-kliem “lil hinn minn dak l-istabbiliment” għandhom jiġu mħassra;

(e) fil-paragrafu (k) tagħha, minflok il-kliem “fl-aċċess għat-tagħlim” għandhom jidħlu l-kliem “fir-reklutaġġ ta’ għalliema għat-tagħlim”; u

(f) fil-paragrafu (o) tagħha, minflok il-kliem “persuni li mhumiex persuni ta’ nazzjonalità Maltija” għandhom jidħlu l-kliem “ċittadini ta’ pajjiż terz”, u minnufih wara l-kliem “mill-istat legali” għandha tidħol il-kelma “ta’”.

“E”	Clause 6 shall be amended as follows:

(a) in paragraph (a) thereof, for the word “more” there shall be substituted the words “a combination of any of the” and immediately thereafter there shall be added the following new proviso: 

“Provided that the burden of proving that such special protection is reasonable, proportionate and legitimate shall lie on whosoever alleges its necessity;”;

(b) in paragraph (b) thereof, for the word “more” there shall be substituted the words “a combination of any of the” and immediately after its proviso there shall be added the following new proviso: 

“Provided further that the burden of proving that such less favourable treatment is reasonable, proportionate and legitimate shall lie on whosoever alleges its necessity;”;

(c) in paragraph (e) thereof, immediately after the words “Armed Forces of Malta,” there shall be inserted the words “the police, prison or emergency services,”;

(d) in the first proviso to paragraph (j) thereof, the words “outside that establishment” shall be deleted;

(e) in paragraph (k) thereof, for the words “in accessing the teaching” there shall be substituted the words “in the employment of teachers for the teaching”; and

(f) in paragraph (o) thereof, for the words “persons who are not Maltese” there shall be substituted the words “third country nationals” and in the Maltese version only, immediately after the words “mill-istat legali” there shall be inserted the word “ta’”.

IĊ-CHAIRPERSON: Grazzi. Aktar rimarki? L-Onor. Claudette Buttigieg. 

ONOR. CLAUDETTE BUTTIGIEG: Sur President, aħna qegħdin naqblu ma’ kollox ħlief mal-emenda għall-paragrafu (k). Fil-fatt, dan il-paragrafu se nressqu emenda għalih u se nressqu wkoll emendi għall-paragrafi (l) u (m). Nista’ naqraha l-emenda tagħna?

IĊ-CHAIRPERSON: Iva.

ONOR. CLAUDETTE BUTTIGIEG: Sur President, nipproponi din l-emenda: 

“F”	Il-klawsola 6 għandha tiġi emendata kif ġej:

(a) il-paragrafu (k) tagħha għandu jiġi sostitwit b’dan li ġej: 

“(k) trattament inqas favorevoli bbażat fuq twemmin, kredu jew reliġjon fir-reklutaġġ ta’ għalliema għat-tagħlim ta’ kwalunkwe suġġett li jinkludi fost oħrajn it-tagħlim ta’ ethos ibbażat fuq twemmin, kredu jew reliġjon, u attiviatijiet edukattivi relatati ma’ tali tagħlim fejn dan iseħħ fi kwalunkwe stabbiliment edukattiv li l-ethos tiegħu huwa bbażat fuq dak it-twemmin kredu jew reliġjon:

Iżda tali trattament inqas favorevoli ma għandux jikkostitwixxi diskriminazzjoni biss fejn tali trattament inqas favorevoli jikkostitwixxi rekwiżit ġenwin, leġittimu u ġustifikat:

Iżda wkoll l-oneru li jiġi ppruvat tali rekwiżit ġenwin għandu jaqa’ fuq kull min jallega l-eżistenza tiegħu;”;

(b) il-paragrafu (l) tagħha għandu jiġi sostitwit b’dan li ġej:

“(l) il-wiri ta’ simboli reliġjużi f’postijiet pubbliċi jew il-wiri temporanju tagħhom matul l-avvenimenti reliġjużi;”; u

(ċ) il-paragrafu (m) tagħha għandu jiġi sostitwit b’dan li ġej:

“(m) il-wiri ta’ kontenut jew forom oħra ta’ espressjoni relatati ma’ twemmin, kredu jew reliġjon;”.

“F”	Clause 6 shall be amended as follows: 

(a) paragraph (k) thereof shall be substituted by the following;

“(k) less favourable treatment on the ground of belief, creed or religion in recruiting teachers for the teaching of any subject including amongst others the teaching of an ethos based on belief creed or religion and educational activities related thereto in any educational establishment, the ethos of which is based on a belief, creed or religion:

Provided that such less favourable treatment shall only be considered not to constitute discrimination only where such less favourable treatment constitutes a genuine, legitimate, and justified requirement:

Provided further that the burden of proving such genuine requirement shall fall on the person alleging its existence;”;

(b) paragraph (l) thereof shall be substituted by the following;

“(l) the display of religious symbols in public places or the temporary display thereof during religious events;”; and

(c) paragraph (m) thereof shall be substituted by the following; 

“(m) the display of content or other forms of expression related to belief, creed or religion;”.

IĊ-CHAIRPERSON: Grazzi. Aktar rimarki? Il-Ministru. 

ONOR. EDWARD ZAMMIT LEWIS: Onor. Buttigieg, kif diġà kkomunikajtlek informalment, hemm biċċa minn din l-emenda li qed naqblu magħha u hemm biċċa li mhux qed naqblu magħha. Madanakollu nixtieq nistieden lil Dr Attard biex tirreġistra fejn qed naqblu u fejn mhux qed naqblu, jew fejn irridu nemendaw xi ħaġa oħra biex inżommu ċerta uniformità. Nixtieq li naraw jekk nistgħux insibu common ground biex forsi ngħadduhom it-tnejn l-emendi.

DR DESIREE ATTARD: Kif qal tajjeb il-Ministru, qed naqblu mal-emenda għall-paragrafu (l), qed naqblu wkoll mal-emenda għall-paragrafu (m) però għall-fini ta’ stilistika nixtiequ nemendaw ukoll il-paragrafu (n). Il-paragrafu (n) huwa preċiż bħall-paragrafu (m) imma jirrelata mal-opinjoni politika. 

ONOR. EDWARD ZAMMIT LEWIS: L-emenda li konna qed naħsbu biex nipproponu għall-paragrafu (n) taqra hekk: 
“Fil-paragrafu (n) tagħha, minnufih wara l-kelma “kontenut” għandhom jidħlu l-kliem “jew forma oħra ta’ espressjoni”. 

Bl-Ingliż imbagħad tkun taqra hekk:

“In paragraph (n) thereof, immediately after the word “content” there shall be added the words “or other forms of expression”.

DR DESIREE ATTARD: B’din l-emenda l-paragrafu (n) jiġi jaqbel eżatt mal-emenda tagħkom għall-paragrafu (m). 

ONOR. CLAUDETTE BUTTIGIEG: Kollox sew. Mela li għandna issue dwar il-paragrafu (k).

DR DESIREE ATTARD: L-emenda li qed tipproponu intom għall-paragrafu (k) tittratta s-suġġett tat-tagħlim inkwestjoni. L-Abbozz ta’ Liġi bħalissa jiddiskuti biss u b’mod speċifiku l-aċċess għat-tagħlim tas-suġġett tar-Reliġjon. Bl-emenda li qed jipproponi l-Ministru l-paragrafu (k) jiġi jaqra hekk:

“… fir-reklutaġġ ta’ għalliema għat-tagħlim tas-suġġett tar-reliġjon”.

Intom però qed tipproponu li nirreferu “għat-tagħlim ta’ kwalunkwe suġġett li jinkludi fost oħrajn it-tagħlim ta’ ethos” u aħna ma’ dan il-wording mhux qed naqblu għax huwa vag wisq u ma joffrix kjarezza legali, b’mod speċjali lill-għalliema. Liema huma s-suġġetti li ma joffrux ethos? Dik kienet il-problema u għalhekk bħalissa dan l-Abbozz ta’ Liġi jirreferi limitatament għas-suġġett tar-Reliġjon. 

ONOR. CLAUDETTE BUTTIGIEG: Naħseb li la m’aħniex daqshekk ’il bogħod minn xulxin għandna nipprovaw insibu a good medium. 

IĊ-CHAIRPERSON: Tridux nissospendu din il-klawsola ħalli jkun hemm aktar ħsieb dwarha u ngħaddu għall-klawsola li jmiss?

ONOR. EDWARD ZAMMIT LEWIS: M’aħniex ’il bogħod minn xulxin.

ONOR. CLAUDETTE BUTTIGIEG: Ejjew ninsew għall-mument l-iskejjel reliġjużi għaliex jista’ jkollok ethos fuq affarijiet oħra. Insemmi, pereżempju, skola sportiva.

DR DESIREE ATTARD: Il-paragrafu (k) huwa relatat biss ma’ stabbilimenti edukattivi li l-ethos tagħhom huwa bbażat fuq twemmin, kredu jew reliġjon. Jiġifieri hawnhekk qegħdin nitkellmu speċifikament fuq skejjel tal-Knisja, jew bħall-Mariam Al-Batool School jew xi skola ta’ kwalunkwe reliġjon oħra.

ONOR. CLAUDETTE BUTTIGIEG: Dr Attard, inti tajt eżempju ta’ skola li mhix Kattolika u naħseb dak l-eżempju huwa tajjeb ħafna u naħseb li skola li għandha ethos reliġjuż għandu jkollha kull dritt li s-suġġetti tagħha jgħallmuhom nies li għandhom dak l-ethos. Dak huwa l-punt li qegħdin nagħmlu. 

DR DESIREE ATTARD: Ħafna mill-paragrafi tal-klawsola 6 huma twal għaliex ġew abbozzati mal-istakeholders relattivi, jiġifieri fejn qegħdin taraw paragrafi dwar it-twemmin, dawn ġew abbozzati id f’id mal-professjonijiet tal-Knisja Kattolika, pereżempju. Issa meta ġejna biex nabbozzaw il-paragrafu (k) wasalna għal-limitazzjoni tas-suġġett tar-Reliġjon għaliex kien hemm qbil li għalliem li jgħallem il-Matematika, u li allura lill-istudenti mhux se jagħtihom l-ebda tagħlim reliġjuż, m’għandux għalfejn jiġi diskriminat minħabba l-karatteristiċi protetti tiegħu. 

ONOR. EDWARD ZAMMIT LEWIS: Dr Attard li qed tgħid huwa li m’għandux jiġi diskriminat skont il-karatteristiċi protetti li nsibu fil-klawsola 4, però dan ma jfissirx li fil-proċess tar-reklutaġġ, jekk għandi ethos partikoalri ma nistaqsihx fuq dak l-ethos u forsi nara li kandidat huwa aktar konformi minn kandidat ieħor. Jien narahom jikkombaċaw. Inti qed tgħid li wieħed m’għandux jiddiskrimina skont il-karatteristiċi protetti elenkati fil-klawsola 4 imma li tistaqsih fuq l-ethos tiegħu ħaġa oħra.

ONOR. KARL GOUDER: Imma jekk tistaqsih mhux se tkun qisek qed tiddiskrimina minħabba r-risposta li jagħtik? 

ONOR. EDWARD ZAMMIT LEWIS: Mela l-ethos bilfors ikun marbut mal-karatteristiċi protetti elenkati fil-klawsola 4?! Jista’ jkun li, pereżempju, ikolli ethos sportiv. (Interruzzjonijiet) Skużawni, l-eżempju tal-isport ma jgħoddx hawnhekk. I’m thinking aloud biex forsi naslu! 

DR DESIREE ATTARD: Hawnhekk qegħdin nitkellmu partikolarment fuq twemmin, kredu jew reliġjon. Ħalli nagħti eżempju prattiku. Jekk għalliem japplika biex jaħdem fi skola tal-Knisja biex jgħallem ir-Reliġjon, huwa mifhum u aċċettat li l-iskola tistaqsih fiex jemmen. Aċċettat. Però jekk għalliem japplika biex jgħallem il-Fiżika jew il-Matematika, mhuwiex mifhum li għax huwa ateu, pereżempju, l-iskola tgħidlu li ma jistax jgħallem il-Matematika. Dak huwa r-raġunar wara dan il-paragrafu. Huwa kompromess. 

ONOR. CLAUDETTE BUTTIGIEG: Fid-dokument li tqassam fil-Parlament min-naħa tal-Knisja dan il-punt huwa highlighted, jiġifieri l-concern hemmhekk qiegħed. Qed nassumi li dak li tkellimtu mal-istakeholders tkellimtuh ukoll mal-Knisja.

IĊ-CHAIRPERSON: Onor. Membri, ħames minuti oħra se jkollna nissospendu l-laqgħa biex ninżlu fil-Plenarja għall-ħin tal-Mistoqsijiet. Għaldaqstant nipproponi li nissospendu din il-klawsola u ngħaddu għal klawosla 7. 

(off mic)

Qed jinformawni li hawn rappreżentanti tal-Kunsill Mediku li jixtiequ jressqu l-proposti tagħhom dwar klawsola 6. Għaldaqstant nitlobhom biex jingħaqdu magħna mal-Mejda. Nistieden lil Dr Daniel Farrugia biex jintervjeni. Hawn permess? (Onor. Membri: Iva)

Il-permess ingħata.

DR DANIEL FARRUGIA (Rappreżentant tal-Kunsill Mediku): F’isem il-Kunsill Mediku nixtieq nipproponi emenda għal klawsola 6. Din l-emenda tirrigwarda l-conscientious objection u allura peress li ntqal li se titressaq emenda f’dan ir-rigward, ma nafx jekk għandkomx f’moħħkom li tpoġġuha xi mkien ieħor jekk taċċettawha.

ONOR. EDWARD ZAMMIT LEWIS: Dik ġejja aktar ’il quddiem.

DR DANIEL FARRUGIA: Aħna ħsibna li hawnhekk l-aktar li tapplika wara l-parir legali li ngħatajna.

ONOR. EDWARD ZAMMIT LEWIS: Onor. Buttigieg, intom ma’ liema klawsola se tabbinawha l-emenda tagħkom? 

ONOR. CLAUDETTE BUTTIGIEG: Aħna se nipproponu li tidħol klawsola ġdida wara l-klawsola 31 u tkun tittratta l-conscientious objection u l-libertà reliġjuża. Din tkun an overriding clause biex tipprovdi għal dak kollu li qed jinqala’. Din hija issue li se nibqgħu nsibuha f’kull klawsola u allura issa ma nafx huwiex il-każ li tiġi quddiem nett ta’ din il-liġi ħalli kulħadd iserraħ rasu.

ONOR. EDWARD ZAMMIT LEWIS: Dik kwestjoni ta’ drafting. 

DR DANIEL FARRUGIA: Aħna ħsibna li għandha tidħol ma’ klawsola 6 minħabba li fiha l-eċċezzjonijiet. 

ONOR. CLAUDETTE BUTTIGIEG: Għandek raġun u minn hemm ħarġet l-emenda tagħna wkoll.

ONOR. EDWARD ZAMMIT LEWIS: Dr Farrugia, lilkom kif tikkonċernakom?

DR DANIEL FARRUGIA: Aħna nirrappreżentaw it-tobba u d-dentisti imma l-emenda li se nipproponu se tkun tkopri l-healthcare professionals kollha. Il-punt tagħna hu li jekk inti healthcare professional u tħoss li għandek conscientious objection kontra li tagħmel teknika partikolari, jekk tiddikjaraha minn qabel m’għandekx tiġi sforzat li tagħmilha. Se naqra l-emenda għax forsi tinftiehem aħjar:

“In clause 6, after sub-article (1) there shall be added the following new sub-article (2):

“(2) A health care professional is under no obligation to: 

participate in any procedure for the application of any technique when such professional considers such participation objectionable as a matter of conscience and declares his objection beforehand. The health care professional is duty bound to refer the patient to another health care professional.”.”.

ONOR. CLAUDETTE BUTTIGIEG: Sur President, aħna l-klawsola ġdida li se nkunu qed nissuġġerixxu hija din:

“Oġġezzjoni ta’ Kuxjenza
31. (1) Fit-twettiq tad-dispożizzjoniijiet ta’ dan l-Att kull persuna jkollha d-dritt li tirreġistra oġġezzjoni ta’ kuxjenza għat-twettiq ta’ kwalunkwe miżura jew azzjoni, inkluż il-provvista ta’ kwalunkwe servizz, kemm jekk dik l-oġġezzjoni hi bbażata fuq twemmin, kredu jew reliġjon, jew kwalunkwe konsiderazzjoni ġenwina oħra. F’dak il-każ, ir-rifjut li titwettaq xi miżura jew azzjoni inkluż li jiġi pprovdut xi servizz ma jkunx ikkunsidrat bħala ksur ta’ xi dispożizzjoni ta’ dan l-Att.”.

ONOR. EDWARD ZAMMIT LEWIS: Onor. Buttigieg, l-emenda tagħkom hija ġenerali però tikkomprendi …

ONOR. EDWIN VASSALLO: Ministru, l-emenda tagħna hija abbozzata b’tali mod li biex noħolqu dak il-veru sens ta’ ugwaljanza li semmejt fil-bidu inti, inneħħu l-impożizzjoni ta’ ċerta ideoloġija biex kull min iħossu li b’din il-liġi jista’ jiġi mġiegħel jagħmel xi ħaġa li jemmen li hija inġusta, nagħtuh il-libertà u l-possibbiltà li jirreġistra dik l-oġġezzjoni u ma jwettaqx dak li jmur kontra l-ethos tiegħu, jew dak li jmur kontra dak li jemmen fih, jew dak li jmur kontra l-ġeneru tiegħu, hu x’inhu l-ġeneru tiegħu, u jemmen x’jemmen, jew hu ta’ liema orjentazzjoni sesswali hu. Din taħdem either or għal kull tip ta’ individwu, ġej minn liema background ġej. Bl-emenda tagħna – magħha għandna klawsola ġdida oħra dwar il-libertà reliġjuża – aħna nistgħu niggarantixxu l-ugwaljanza veru u jkollna liġi li verament tara li f’dan il-pajjiż nagħmlu qabża ’l quddiem lejn l-ugwaljanza. 

ONOR. EDWARD ZAMMIT LEWIS: Point taken u għal aktar diskussjoni. 

IĊ-CHAIRPERSON: Onor. Membri, Sinjuri, il-laqgħa hija sospiża sakemm immorru fil-Plenarja għall-ħin tal-Mistoqsijiet. Dawk kollha li jixtiequ jkomplu jipparteċipaw huma more than welcome li jibqgħu hawn. Grazzi.

Fl-3.57 p.m. il-Kumitat ġie sospiż u rriżuma fil-5.32 p.m. 

IĊ-CHAIRPERSON: Onor. Membri, nilqagħkom lura għal din il-laqgħa tal-Kumitat fejn qed jiġi diskuss l-Abbozz ta’ Liġi dwar l-Ugwaljanza – Abbozz Nru 96. Konna qegħdin niddiskutu l-klawsola 6. Hawn aktar rimarki? Il-Ministru. 

ONOR. EDWARD ZAMMIT LEWIS: Sur President, fuq din il-kwestjoni ta’ klawsola 6 aħna tkellimna internament – mhux mal-Oppożizzjoni – u sa fejn qbilna, qbilna u lesti li nbiddlu l-klawsola hekk kif tkellimna qabel ma ssospendejna. Rigward il-kwestjoni tal-oġġezzjoni għal dak li huwa twemmin però, nemmnu li hemm il-mekkaniżmu kontemplat fil-Kostituzzjoni – il-Kostituzzjoni hija liġi suprema għal-liġi ordinarja – u allura hija catered for u m’għandniex għalfejn nemendaw din il-klawsola oltre minn dak li diġà qbilna fuqu.

IĊ-CHAIRPERSON: Grazzi. Aktar rimarki? L-Onor. Claudette Buttigieg.

ONOR. CLAUDETTE BUTTIGIEG: Jiġifieri l-paragrafu (k) ta’ klawsola 6 m’aħniex qegħdin naqblu fuqu hux hekk? Qed nistaqsi ħalli nkunu ċari. 

ONOR. EDWARD ZAMMIT LEWIS: Onor. Buttigieg, to the extent li qbilt miegħek, kif anke kkomunikajt miegħek, lesti li nbiddlu.

IĊ-CHAIRPERSON: Grazzi. Aktar rimarki? L-Onor. Edwin Vassallo.

ONOR. EDWIN VASSALLO: Bl-emenda li qed jipproponi l-Gvern fil-paragrafu (k) kulma se jkun hemm bidla żgħira għax kulma qed jiddaħħlu huma l-kliem “fir-reklutaġġ ta’ għalliema għat-tagħlim”, mill-bqija tibqa’ kif inhi. Għalhekk nistaqsi: Għall-konsulenti tal-Gvern, il-paragrafu (k) kif inhu x’inhu l-iskop tiegħu? Qed nistaqsi biex forsi naraw fejn mhux qed naqblu.

IĊ-CHAIRPERSON: Dr Attard. 

DR DESIREE ATTARD: L-iskop tal-paragrafu (k) huwa li jipproteġi istituzzjonijiet edukattivi li għandhom ethos ibbażat fuq reliġjon billi jippermettilhom speċifikament li jittrattaw b’mod inqas favorevoli persuni li japplikaw biex jgħallmu s-suġġett tar-Reliġjon fi ħdan l-istituzzjoni tagħhom. 

ONOR. EDWIN VASSALLO: Allura abbażi ta’ dak li qed tgħid, Dr Attard, l-emenda li qed inressqu aħna għaliex ma taqblux magħha?

DR DESIREE ATTARD: Kif diġà spjegajna, il-kliem “ta’ kwalunkwe suġġett li jinkludi fost oħrajn it-tagħlim ta’ ethos” mhuwiex ċar legalment u ma joffrix serħan il-moħħ għall-għalliem għax liema huma s-suġġetti li għandhom ethos fihom?!

ONOR. EDWIN VASSALLO: Imma aħna ma waqafniex hemm għax l-emenda tagħna tgħid hekk:

“… it-tagħlim ta’ ethos ibbażat fuq twemmin, kredu jew reliġjon, u attiviatijiet edukattivi relatati ma’ tali tagħlim fejn dan iseħħ fi kwalunkwe stabbiliment edukattiv li l-ethos tiegħu huwa bbażat fuq dak it-twemmin kredu jew reliġjon”.

DR DESIREE ATTARD: Kollox sew, imma liema huma dawk is-suġġetti?

ONOR. EDWIN VASSALLO: L-għalliem, għaliex huwa fi skola li l-ethos tagħha huwa bbażat fuq twemmin, kredu jew reliġjon, se jkollu l-onus, li se jiġi mogħti lilu b’din il-liġi, li l-ethos ta’ dik l-iskola jġorru fit-tagħlim li qed jiġi stabbilit imma l-ethos tiegħu jkun jista’ jżommu. Issa aħna l-emenda tagħna taqra hekk:

“(k) trattament inqas favorevoli bbażat fuq twemmin, kredu jew reliġjon fir-reklutaġġ ta’ għalliema għat-tagħlim …”

Mela aħna hawnhekk qed nagħmlu enfasi fuq ir-reklutaġġ. Issa l-kelma “reklutaġġ” mhijiex fil-paragrafu (k) kif inhu f’dan l-Abbozz ta’ Liġi imma se tidħol bl-emenda li ppropona l-Ministru. Aħna fil-proposta tagħna morna mill-ewwel lejn ir-reklutaġġ li se ddaħħlu intom. L-emenda tagħna tkompli taqra hekk:

“… għat-tagħlim ta’ kwalunkwe suġġett li jinkludi fost oħrajn it-tagħlim ta’ ethos ibbażat fuq twemmin, kredu jew reliġjon, u attiviatijiet edukattivi relatati ma’ tali tagħlim fejn dan iseħħ fi kwalunkwe stabbiliment edukattiv li l-ethos tiegħu huwa bbażat fuq dak it-twemmin kredu jew reliġjon”.

Aħna nemmnu li b’din l-emenda l-għalliema li se jiġu ingaġġati se jkunu aktar salvagwardjati milli jekk sempliċement jiddaħħlu l-kliem “fir-reklutaġġ ta’ għalliema għat-tagħlim” kif qegħdin tipproponu intom.

DR DESIREE ATTARD: Se nissostitwixxu mhux indaħħlu.

ONOR. EDWIN VASSALLO: Kollox sew imma meta qed tissostitwixxi xorta se titfa’ l-onus ta’ dan il-paragrafu fuq ir-reklutaġġ tal-għalliema u fuq it-tagħlim. Jidher li fuq dan qegħdin naqblu bis-sinjal tiegħek ta’ approvazzjoni. Madanakollu fl-emenda tagħna r-reklutaġġ u t-tagħlim tfajniehom fil-bidu tal-paragrafu kif ġej:

“(k) trattament inqas favorevoli bbażat fuq twemmin, kredu jew reliġjon fir-reklutaġġ ta’ għalliema għat-tagħlim …”

Dan il-paragrafu għandu jagħti indikazzjoni lil dawn l-istituti edukattivi li huma bbażati fuq twemmin, kredu jew reliġjon dwar kif jistgħu jagħtu trattament inqas favorevoli bbażat sempliċement fuq dak l-istess twemmin, kredu jew reliġjon. Naħseb li bil-proposta tagħna naslu aktar għat-twettiq tal-idea li għandek inti milli kif inhu dan il-paragrafu u se jiġi mraqqa’ bil-proposta tagħkom.

DR DESIREE ATTARD: Ma naħsibx li qegħdin niftiehmu eżatt x’inhi l-kwestjoni li m’aħniex naqblu fuqha. Bl-emenda li qed tipproponu intom kulma se jinbidel huwa s-suġġett. Jiġifieri r-reklutaġġ baqa’ l-istess u l-attività sekondarja baqgħet l-istess. Il-bidla hija bejn għalliem li jgħallem ir-Reliġjon u għalliem li jgħallem “kwalunkwe suġġett li jinkludi fost oħrajn it-tagħlim ta’ ethos ibbażat fuq twemmin, kredu jew reliġjon”. Dak il-lingwaġġ legalment huwa vag ħafna għax liema suġġett jinkludi “fost oħrajn it-tagħlim ta’ ethos ibbażat fuq twemmin, kredu jew reliġjon”?
ONOR. KARL GOUDER: Se nagħti eżempju prattiku biex forsi nsibu daqsxejn ta’ bilanċ. Jien nifhem li fi skola Musulmana, pereżempju, m’għandha tkun problema qatt li jkolli Kattoliku li jgħallem il-Maths, jew l-Ingliż. Rigward dan, naqbel totalment ma’ Dr Attard, imma naħseb li hemm ċerti suġġetti li jista’ jkun jagħmel differenza fihom l-ethos ta’ dik l-iskola. Qed jiġini f’moħħi s-suġġett tal-PSD. Jista’ jkun allura li naslu għal ftehim u nagħmlu lista ta’ dawn is-suġġetti? Jekk ma taqblux miegħi għiduli!

ONOR. CLAUDETTE BUTTIGIEG: Qed naqbel miegħek u se nagħti eżempju prattiku jien ukoll. Jien kont nistudja l-Università ta’ Bologna u kien mandatorju li nistudja t-Taljan u l-Psikoloġija. Għaliex kelli dawn is-suġġetti, jien kien ikolli wkoll letteratura tat-Taljan li kienet marbuta mas-suġġet prinċipali tiegħi. Din tista’ tiġrilek fi skola oħra; pereżempju skola tagħżel li tgħallem il-letteratura bbażata fuq it-twemmin tagħha. Jiġifieri jekk inti qed tgħallem l-Ingliż, inti tista’ tagħżel kotba letterarji li huma ta’ dak l-ethos.

ONOR. EDWARD ZAMMIT LEWIS: Li qed tgħid inti, Onor. Buttigieg, huwa kopert bil-liġi għax l-unika sitwazzjoni fejn qed ngħidu li għandhom japplikaw il-karatteristiċi protetti hija fejn jidħol ir-reklutaġġ ta’ għalliema. Jiġifieri hemmhekk li mhux qed naqblu għax il-kurrikulu li qed issemmi, u jien nifhmek għax jekk għandek skola b’ċerta filosofija, il-kurrikulu se jkun ibbażat fuq dik il-filosofija, huwa kopert.

ONOR. CLAUDETTE BUTTIGIEG: Fi skola Kattolika nistenna li jkun hemm ktieb ta’ valur letterarju ta’ Santu Wistin, pereżempju. 

ONOR. EDWARD ZAMMIT LEWIS: Jew ta’ San Tumas. 

ONOR. CLAUDETTE BUTTIGIEG: Iva, hemm lista twila. Bl-istess mod, skola li hija Musulmana ovvjament il-letteratura se tkun differenti. 

ONOR. EDWARD ZAMMIT LEWIS: Jidhirli li dak huwa kopert. Aħna fuq ir-reklutaġġ qed nitkellmu. 

ONOR. CLAUDETTE BUTTIGIEG: Kif huwa kopert? Nistgħu niċċekkjaw?
ONOR. EDWARD ZAMMIT LEWIS: Huwa kopert. Fir-reklutaġġ li rridu noqogħdu attenti. 

ONOR. KARL GOUDER: Ministru, fuq ir-reklutaġġ il-punt huwa dan; jekk jien għandi skola Musulmana bl-ethos Musulman, il-persuna li se tgħallem il-Maths jista’ jkollha kwalunkwe ethos għaliex il-Maths huwa Maths!

ONOR. EDWARD ZAMMIT LEWIS: Hekk qed ngħidu. 

ONOR. KARL GOUDER: Iva, imma jista’ jkun hemm suġġetti oħra apparti r-Reliġjon li skola Musulmana, biex inkompli bl-istess eżempju, tista’ tkun allowed li tagħżel persuni tal-istess ethos jew twemmin tagħha. Jien naqbel li m’għandux ikun għal kollox u naħseb il-maġġoranza tas-suġġetti jistgħu jkunu mgħallma minn għalliema ta’ kwalunkwe twemmin għax ix-Xjenza hija Xjenza u l-Matematika hija Matematika imma kif semmiet l-Onor. Buttigieg, u jien semmejt il-PSD, jista’ jkun hemm suġġetti li iva, tagħmel differenza jekk skola għandha ethos mod u se nimpjega persuna li għandha ethos totalment differenti għax dik il-persuna mhux se tkun tista’ tgħallem kif tixtieq l-iskola u kif jixtiequ l-ġenituri li jibagħtu t-tfal hemmhekk. Naħseb li dawn is-suġġetti huma ftit imma jekk se nżommuha biss għar-Reliġjon, naħseb li jkollna l-problemi fil-futur. 

IĊ-CHAIRPERSON: Grazzi. Aktar rimarki? L-Onor. Edwin Vassallo. 

ONOR. EDWIN VASSALLO: Sur President, il-Ministru qed jaħseb li qegħdin niftiehmu imma dak li qegħdin niftiehmu fuqu mhuwiex miktub! Hemm differenza bejn dak li hemm miktub, bejn dak li qed jifhem il-Ministru u bejn dak li qegħdin jitkellmu dwaru l-advisors tiegħu. Kif inhu miktub fl-Abbozz ta’ Liġi l-paragrafu (k) jaqra hekk:

“(k) trattament inqas favorevoli bbażat fuq twemmin, kredu jew reliġjon fl-aċċess għat-tagħlim tas-suġġett tar-reliġjon u attivitajiet edukattivi relatati ma’ tali tagħlim fi kwalunkwe stabbiliment edukattiv li l-ethos tiegħu huwa bbażat fuq twemmin, kredu jew reliġjon, u dan biss fejn tali trattament inqas favorevoli jikkostitwixxi rekwiżit ġenwin, leġittimu u ġustifikat …”

Ministru, dan il-paragrafu ma jiqafx hawn! F’dan il-paragrafu għandna dawn iż-żewġ provisos: 

“Iżda t-tagħlim tas-suġġett tar-Reliġjon għandu jkun il-funzjoni primarja ta’ dak l-għalliem: 

Iżda wkoll li l-oneru li jiġi ppruvat tali rekwiżit ġenwin għandu jaqa’ fuq kull min jallega l-eżistenza tiegħu;”.

Dan ifisser li oriġinarjament li konna qegħdin ngħidu huwa li għalliem fi skola li għandha ċertu ethos, twemmin, kredu jew reliġjon, jista’ jitkellem fuq dak l-ethos, twemmin, kredu jew reliġjon waqt it-tagħlim tar-Reliġjon biss. Hekk biss konna qegħdin ngħidu oriġinarjament però issa, bl-emenda li ppropona l-Gvern, se ssir bidla fundamentali u dan qed ngħidu li għandu japplika għal waqt il-mument tar-reklutaġġ. Dan għaliex l-emenda tal-Ministru tgħid li għandhom jidħlu l-kliem “fir-reklutaġġ ta’ għalliema għat-tagħlim”. Fuq dan qegħdin naqblu; id-differenza hija li l-emenda li qegħdin inressqu aħna hija mmirata mill-ewwel għar-reklutaġġ billi neħħejna dan it-tfixkil oriġinali, li jista’ jfisser ħafna affarijiet għax huwa miftuħ għall-interpretazzjoni.

Dr Attard qed tgħidilna li l-emenda tagħna hija ambigwa imma hemm aktar ambigwità u wisa’ fil-paragrafu kif inhu bħalissa fl-Abbozz ta’ Liġi u kif se jiġi emendat bl-emenda tagħkom. Jekk tagħna hija ambigwa u tagħti lok għal interpretazzjoni wiesgħa, bil-mod kif triduha intom avukat jista’ jagħmel ferm aktar każijiet ta’ diskriminazzjoni fil-Qorti milli jista’ jagħmel b’tagħna għax fl-aħħar mill-aħħar aħna rridu nagħlqu l-ambigwità meta tiġi biex tittieħed deċiżjoni. L-emenda li qegħdin inressqu aħna hija aktar ġusta mill-emenda li qed iressaq il-Ministru bl-advisors tiegħu. 

ONOR. EDWARD ZAMMIT LEWIS: Onor. Vassallo, mhijiex kwestjoni ta’ ambigwità. Hawnhekk m’hawnx ambigwità. 

ONOR. EDWIN VASSALLO: Fil-proposta tagħna jew tiegħek?!

ONOR. EDWARD ZAMMIT LEWIS: Fil-proposta tagħna u fil-proposta tagħkom to the extent li aċċettajna għax hemm biċċa minnha li aċċettajnieha. Li qed ngħidu huwa li fir-rigward ta’ kurrikulu, għal dak li huwa raġonevoli u proporzjonat, jekk qed nitkellmu fuq skola tal-Knisja, nistenna li l-kurrikulu jkun jirreferi għall-ethos tagħha imma meta niġu għar-reklutaġġ ta’ għalliema, jekk għall-argument qed nagħmlu interviews għal għalliema tal-Matematika, aħna li qed ngħidu hu – dan għaliex nemmnu fih u l-liġi tikkonfortana, l-istess l- Att dwar l-Impiegi u r-Relazzjonijiet Industrijali u s-sentenzi tal- Qorti tal-Ġustizzja tal-Unjoni Ewropea – li ma tistax issir diskriminazzjoni abbażi tal-karatteristiċi protetti elenkati fil-klawsola 4. Jiġifieri jien ma nistax nagħmel interview għal skola privata lil għalliem tal-Matematika u għax m’għoġbitnix xi ħaġa in konnessjoni mat-twemmin tiegħi, kienet konsiderazzjoni biex ma nagħżlux. Hemmhekk mhux qed naqblu. Aħna qed ngħidu li l-karatteristiċi protetti jridu jiġu salvagwardjati. Dik hi l-pożizzjoni tagħna. Jiġifieri mhix kwestjoni ta’ ambigwità. Aħna nemmnu li għandha tkun hekk u ninsabu wkoll ikkonfortati b’sentenzi tal-Qorti tal-Ġustizzja tal-Unjoni Ewropea fis-sens li ma tistax tagħmel diskriminazzjoni fir-reklutaġġ. 

Mhux se jiġi għalliem tar-Reliġjon li jkun Hindu biex jgħallem ir-Reliġjon fi skola Kattolika, dak ovvjament mhux se nagħżlu, però jekk jiġi għalliem tal-Matematika li l-orjentazzjoni sesswali tiegħu mhijiex konformi mar-Reliġjon Kattolika, dak ma tistax tiddiskrimina kontra tiegħu. Aħna naħsbu li għandna nimxu b’dan il-mod u din hija xi ħaġa li nemmnu fiha. Jista’ jkun li ma naqblux però mhijiex kwestjoni ta’ ambigwità imma hija kwestjoni of what we stand for. 

ONOR. KARL GOUDER: Ministru, ħalli nerġa’ nistaqsik l-istess mistoqsija. Jien personalment naqbel mat-trail of thought kollha tiegħek ħlief għal parti żgħira biss. Inti semmejt is-suġġett tal-Matematika u f’dak ir-rigward naqbel miegħek, imma jekk se jiġi għalliem biex jgħallem il-PSD, hemmhekk tista’ tagħmel differenza.

ONOR. EDWARD ZAMMIT LEWIS: Iva, jista’ jkun hemm suġġetti oħra imma where to stop?

ONOR. KARL GOUDER: That’s what we have to come up with; where to stop! Nerġa’ ngħidlek, naħseb il-lista hija qasira ħafna.

ONOR. EDWARD ZAMMIT LEWIS: F’dak il-każ immur favur in-non-diskriminazzjoni mhux id-diskriminazzjoni.

ONOR. KARL GOUDER: Bħalma daħħalt ir-Reliġjon, u jien naqbel miegħek mija fil-mija li daħħalt ir-Reliġjon, naħseb għandhom jidħlu xi żewġ jew tliet suġġetti oħra.

ONOR. EDWARD ZAMMIT LEWIS: Jien nemmen li l-istituzzjonijiet edukattivi, speċjalment tal-Knisja, ma jagħmlux dawn il-konsiderazzjonijiet fattwalment. Ma naħsibx li jkunu fi stat li jaħsbu f’diskriminazzjoni, biex inkun ċar. M’iniex qiegħed hawnhekk biex nikkritika imma biex nipprova nagħmel liġi tajba u li tkun konformi ma’ dak li nemmnu fih bħala Gvern.

ONOR. CLAUDETTE BUTTIGIEG: Hekk hu u dak li qed tgħid issa, Ministru, naħseb huwa fundamentali. Jien naħseb li għal darb’oħra, hemm issue ta’ intenzjoni. Jien li studjajt fi skola tal-Knisja naf li qatt ma kien hemm dik l-intenzjoni, imma jsir kważi a natural sifting of people. 

IĊ-CHAIRPERSON: Onor. Membri, naħseb li din il-liġi m’aħniex se nlestuha llum u għad fadlilna ħafna klawsoli x’niddiskutu. Għaldaqstant nipproponi li għandna nissospenduha l-klawsola 6 sabiex ikun hemm aktar diskussjoni bejn iż-żewġ partijiet u nilħqu nqabblu l-karti ma’ xulxin. 

ONOR. EDWARD ZAMMIT LEWIS: Iva, naqbel li nissospenduha ftit għaliex ilna għaddejjin ħafna fuqha.

ONOR. CLAUDETTE BUTTIGIEG: Bil-qalb kollha, mhux problema. 

ONOR. EDWIN VASSALLO: Dak li qbilna dwaru nistgħu nivvotaw fuqu?

IĊ-CHAIRPERSON: Onor. Vassallo, dak kollu li għandu x’jaqsam mal-klawsola 6 jiġi sospiż u d-diskussjoni titkompla darb’oħra.

ONOR. EDWARD ZAMMIT LEWIS: Onor. Vassallo, għandek il-kelma tagħna li dak li qbilna fuqu, qbilna!

ONOR. CLAUDETTE BUTTIGIEG: For the record, li ma qbilniex fuq il-paragarfu (k) biss, mill-bqija qbilna fuq kollox.

ONOR. EDWARD ZAMMIT LEWIS: Hekk hu. Għalhekk, nipproponi li klawsola 6 tiġi sospiża.

IĊ-CHAIRPERSON: Hawn qbil? (Onor. Membri: Iva)

Fuq mozzjoni tal-Ministru għall-Ġustizzja, l-Ugwaljanza u l-Governanza l-Kumitat qabel li Klawsola 6, l-Emenda “E” u l-Emenda “F” jiġu posposti.


Klawsola 7 – Applikazzjoni.
Clause 7 – Application.

IĊ-CHAIRPERSON: Rimarki? Il-Ministru.

ONOR. EDWARD ZAMMIT LEWIS: Sur President, f’din il-klawsola pprovajna nolqtu l-oqsma kollha tal-ħajja li għandu japplika għalihom dan l-Abbozz ta’ Liġi. Il-klawsoli sussegwenti se jibdew jirregolaw is-settur tas-servizzi finanzjarji u s-settur tal-assigurazzjoni però fi klawsola 7 għandna lista ta’ diversi setturi tal-ħajja u tal-ekonomija li għalihom għandu japplika dan l-Abbozz ta’ Liġi u li allura m’għandhiex issir diskriminazzjoni fihom. Nipproponi issa din l-emenda żgħira:

“G”	Fil-paragrafu (d) tas-subklawsola (1) tal-klawsola 7, minfok il-kliem “gwida edukattiva u vokazzjonali” għandhom jidħlu l-kliem “edukazzjoni u gwida vokazzjonali”.

“G”	In paragraph (d) of sub-clause (1) of clause 7, for the words “educational and vocational guidance” there shall be substituted the words “education and vocational guidance”.

IĊ-CHAIRPERSON: Grazzi. Aktar rimarki? L-Onor. Claudette Buttigieg.

ONOR. CLAUDETTE BUTTIGIEG: Sur President, nipproponi din l-emenda:
“H”	Minnufih wara l-paragrafu (h) ta’ klawsola 7 għandu jiġi miżjud il-proviso ġdid li ġej:

“B’dana però li ebda ħaġa f’dan l-artikolu jew magħmula taħtu ma tista’ tikser id-dispożizzjonijiet tal-Att dwar il-Protezzjoni tal-Embrijuni (Kap. 524)”.

“H”	Immediately after paragraph (h) of clause 7 there shall be added to the following proviso:

“Provided that nothing in this article or done under its authority may infringe the provisions of the Embryo Protection Act (Cap. 524)”.

IĊ-CHAIRPERSON: Grazzi. Aktar rimarki? Il-Ministru.

ONOR. EDWARD ZAMMIT LEWIS: L-emenda tal-Oppożizzjoni tittratta punt illi qed jibqa’ jirrepeti ruħu u forsi għal uħud li qegħdin preżenti, it is of concern as well. Se nkun ċar; the elephant in the room hawnhekk hija l-kwestjoni tal-abort. Jien għandi r-riżervi tiegħi – din mhix kwestjoni ta’ pariri – dwar kemm għandek tagħmel liġi ordinarja sokkombenti għal liġi ordinarja oħra. Meta konna għamilna presentation u kien hemm preżenti l-Onor. Buttigieg u l-Onor. Comodini Cachia, huma kienu semmew l-Att Nru XIV tal-1987, li huwa l-Att dwar il-Konvenzjoni Ewropea u jittratta l-Konvenzjoni għall-Protezzjoni tad-Drittijiet tal-Bniedem u l-Libertajiet Fundamentali. Hemmhekk qbilt mill-ewwel li dak l-Att jittratta trattat Ewropew, jekk mhux internazzjonali, li pajjiżna huwa firmatarju tiegħu u li huwa parti mil-liġi tagħna. Għalhekk, naqbel li dan l-Abbozz ta’ Liġi għandu jirrispetta kemm il-Kostituzzjoni kif ukoll din il-Konvenzjoni Ewropea. Madanakollu jien insib riżerva li nagħmel din il-liġi sokkombenti għal liġi oħra ordinarja li, fl-opinjoni tiegħi, m’għandha x’taqsam xejn ma’ din il-liġi. Aktar minn hekk, din il-liġi m’għandu jkollha l-ebda impatt fuq il-liġi li qegħdin tirreferu għaliha. 

Sur President, se ngħid dan li ġej biex anke jkun imniżżel fil-Minuti ta’ din il-laqgħa. L-ewwel nett din il-liġi m’għandha l-ebda impatt u ma timpinġix fuq l-abort. Ir-ratio legis, jiġifieri l-intenzjoni, tal-leġiżlatur mhijiex li din timpinġi fuq l-abort. L-abort huwa illegali f’pajjiżna, huwa sanzjonabbli bil-Kodiċi Kriminali, Kap. 9 tal-Liġijiet ta’ Malta, u l-Gvern la għandu intenzjoni u lanqas għandu mandat biex jippromwovi l-abort. Qed nagħmilha ċara biex tkun minuted u għalhekk qed nopponi li ndaħħluh il-proviso li qed tissuġġerixxi l-Oppożizzjoni. Ma narahx jagħmel sens mil-lat ta’ drafting.

Jekk hekk serraħħtilkom raskom għiduli, però ma nistax nagħmel liġi ordinarja sokkombenti għal liġi ordinarja oħra li m’għandha l-ebda relazzjoni magħha. Dak li qed tissuġġerixxu intom mhuwiex cross reference. Intom qegħdin tgħidu li din il-liġi qisu għandha tkun sokkombenti għal liġi oħra li m’għandhiex x’taqsam magħha. Jien insib riżerva biex nagħmel dan għaliex ma naħsibx li huwa mod tajjeb kif nagħmlu l-liġijiet. Nittama li b’din id-dikjarazzjoni li għamilt indirizzajt il-concerns tagħkom. Nixtieq li tgħiduli u tagħtuni l-feedback tagħkom f’dan ir-rigward. 

IĊ-CHAIRPERSON: Grazzi. Aktar rimarki? L-Onor. Edwin Vassallo.

ONOR. EDWIN VASSALLO: Sur President, klawsola 7 tgħid hekk:

“7. (1) Mingħajr ħsara għal kwalunkwe dispożizzjoni f’dan l-Att, ebda persuna, stabbiliment jew entità, kemm jekk fis-settur privat kif ukoll fl-amministrazzjoni pubblika, ma għandha tiddiskrimina kontra xi persuna oħra dwar:

(a) aċċess għal prodotti u servizzi;”.

Id-dubju li jista’ jkollhom ħafna nies huwa li jekk persuna ma tiġix mogħtija servizz minn sptar privat jew sptar statali, pereżempju, inkluż is-servizz tal-abort, pereżempju, f’dak il-każ din il-persuna tista’ ttella’ lil dak l-isptar il-Qorti u tagħmillu kawża ta’ diskriminazzjoni? Il-klawsola 7 naħseb li tista’ tintuża mill-avukati f’dan ir-rigward. Ministru, nirringrazzjak tal-istqarrija li għadek kemm għamilt, anke l-Prim Ministru Robert Abela qal li hu kontra l-abort, però jekk verament irridu nħallu l-klawsola 7 kif triduha li tinftiehem, allura m’għandek issib l-ebda diffikultà biex l-aħħar daqqa tal-musmar issammarha billi tinkludi l-proviso li għadha kemm qrat l-Onor. Buttigieg, ċjoè:

“B’dana però li ebda ħaġa f’dan l-artikolu jew magħmula taħtu ma tista’ tikser id-dispożizzjonijiet tal-Att dwar il-Protezzjoni tal-Embrijuni (Kap. 524)”.

Fiċ-ċirkostanza li deħlin fiha bħala pajjiż issa persuna li ma tingħatax xi servizz li jingħata f’pajjiżi oħrajn tista’ faċilment tgħid li għandha dritt għalih dak is-servizz u li mhux qed jingħatalha u allura tiftaħ kawża ta’ diskriminazzjoni lill-amministrazzjoni pubblika. Aħna naħsbu li ma jkun fiha xejn ħażin li jkollna din l-emenda inkluża, speċjalment ladarba qiegħed taqbel, Ministru. B’hekk, inserrħu moħħ kulħadd. Wara kollox anke l-Gvern qed jaqbel u l-Prim Ministru hekk jixtieq ukoll. La mhu qed toffendi lil ħadd għandna nagħmluha. 

IĊ-CHAIRPERSON: Grazzi. Aktar rimarki? Dr Miriam Sciberras.

DR MIRIAM SCIBERRAS: Ministru, l-assigurazzjoni dwar l-abort tajtilna u għedtilna wkoll li liġi ordinarja ma tistax tkun sokkombenti għal liġi ordinarja oħra. Bħalissa l-Att dwar il-Protezzjoni tal-Embrijuni jgħid li s-surrogacy hija illegali u allura peress li b’din il-liġi qed ngħidu li wieħed għandu jkollu aċċess għal prodotti u servizzi, jista’ jkun li by the back door tkun qed tillegalizza s-surrogacy? Jekk inti qed tgħid li wieħed għandu jkollu aċċess għall-prodotti u servizzi, bħalissa l-Att dwar il-Protezzjoni tal-Embrijuni jagħti aċċess li żewġ nisa jkollhom it-tfal u allura se tiġi diskriminatorja li żewġt irġiel ma jkollhomx aċċess li jkollhom it-tfal? Jista’ jkun li din il-liġi timpinġi fuqha?

ONOR. EDWARD ZAMMIT LEWIS: Ma rridx nikkumplikaha għalxejn u mhux se ntawwal ħafna. Access to goods and services is to that which is legal. If something is illegal you don’t have a right. Ma rridx nikkumplikaha aktar u I stand by what I said. Jekk xi ħaġa illegali, m’għandekx dritt għaliha. Naħseb li dan huwa agrument loġiku u naħseb li fhimtni. 

DR MIRIAM SCIBERRAS: Iva, grazzi tal-kjarifika. 

ONOR. EDWARD ZAMMIT LEWIS: Kif jista’ jinbet dritt minn xi ħaġa li hija illegali sal-lum? Id-dikjarazzjoni li għamilt se tkun minuted. Ovvjament aħna qed nitkellmu fuq x’inhu illegali llum. Jien ma nafx x’se jiġri għaxar snin oħra. Jista’ jsir referendum u l-affarijiet jinbidlu, imma aħna llum qegħdin nilleġiżlaw.

IĊ-CHAIRPERSON: Grazzi. Aktar rimarki? Pastor Edwin Caruana.

PASTOR EDWIN CARUANA: Sur President, klawsola 7 tinkwetani u l-istess lill-membri tal-knejjes tagħna. Jekk hemm xi ħaġa li consciously I object to, b’din il-klawsola ma nistax nirrifjutaha. Pereżempju bħalma ġara f’pajjiżi oħrajn, jekk koppja tal-istess sess imorru għand fotografu li hu membru tal-Knisja tagħna, dan ma jistax jgħidilhom li ma jixtieqx jagħmel dak ix-xogħol.

ONOR. EDWARD ZAMMIT LEWIS: Imma mhux ovvja! 

PASTOR EDWIN CARUANA: Se tpoġġini f’pożizzjoni antipatka.

ONOR. EDWARD ZAMMIT LEWIS: You cannot decline the services. 

PASTOR EDWIN CARUANA: Jiġifieri sewwa qed naħseb.

IĊ-CHAIRPERSON: Isibu fotografu ieħor. 

ONOR. EDWARD ZAMMIT LEWIS: Onestament jien qiegħed hawnhekk biex nisma’, però ma naħsibx li għandna noħolqu concerns fejn ma jeżistux. Din mhux liġi li se tirregola kollox taħt il-kappa tax-xemx, però ma naħsibx li dak huwa concern. 

PASTOR EDWIN CARUANA: F’pajjiżi oħrajn kissru kumpaniji u nies għaliex oġġezzjonaw li jagħtu servizz. Ma jistax wieħed jgħid: Jien ma nistax nagħmilhielek, mur għand xi ħaddieħor għax hawn miljun ieħor. Dak li jkun se jkissrek għaliex sempliċement tkun għedtlu le. Dan se jdaħħlek il-Qorti u jkissrek. Dak li se jiġri.

ONOR. EDWARD ZAMMIT LEWIS: Għaliex se jdaħħlek il-Qorti?

PASTOR EDWIN CARUANA: Għaliex tgħidlu li ma tixtieqx li tagħmlu dak ix-xogħol.

IĊ-CHAIRPERSON: Jekk l-Onor. Vassallo lili ma jridx ibegħli, mhux immur għand ħanut ieħor?!

ONOR. EDWIN VASSALLO: Le, ma tistax. Bħala sid ta’ ħanut jien m’għandix id-dritt ngħidlek li ma rridx naqdik. Dik hija liġi antika u int tista’ tħarrikkni.

ONOR. EDWARD ZAMMIT LEWIS: Diġà qiegħda hekk din mela. 

ONOR. EDWIN VASSALLO: Ministru, għalina li qegħdin fl-amministrazzjoni kollox jidher ċar u tond però ejjew napprezzaw li l-fatt li għandna preżenza kbira ta’ nies inkwetati …

ONOR. EDWARD ZAMMIT LEWIS: Kumpliment dak!

ONOR. EDWIN VASSALLO: Kollox sew, imma ejjew nifhmu li barra minn Malta ngħataw sentenzi għal kawżi ta’ diskriminazzjoni abbażi ta’ liġijiet jixbhu lil dawn. Pereżempju kien hemm kumpaniji li għaliex kellhom salib imdendel, ġew imħarrka. Kien hemm diversi kumpaniji li ġew imħarrka u rrid ngħid li f’din il-liġi l-pieni mhumiex żgħar; hemm pieni li jammontaw saħansitra għal €10,000. Dan juri li l-Gvern mhuwiex qed jeħodhom lightly dawn l-offiżi; għandna prezz għoli għal dawn l-offiżi. 

Se nagħtikom eżempju. Immaġinaw li jien sindku u minħabba t-twemmin tiegħi nħoss li moralment ma nkunx qed nagħmel tajjeb li nżewweġ koppja gay. Kif inhi din il-liġi u anke kif kienet il-liġi sal-lum, jien ma nistax ngħidilhom le. Jekk ngħidilhom le, jistgħu jħarrkuni. M’hemm xejn li japprezzali l-objezzjoni morali tiegħi. Kważi lanqas fil-Parlament ma nistgħu nagħmlu li rridu meta niġu biex nivvotaw! Meta xi ħadd imur biex jixtri xi ħaġa jew jieħu servizz dak li jkun ma jistax jgħidlu li ma jridx ibegħlu jew li ma jridx jagħtih dak it-tip ta’ servizz għax hemm il-liġi li tipproteġi lill-konsumatur. Għaldaqstant il-fatt li hawn dan il-concern ma nistgħux neħduh lightly. Nerġa’ ngħid, f’pajjiżi oħrajn fl-Ewropa, abbażi ta’ liġijiet bħal dawn, ingħataw sentenzi li bħalma qal il-Pastor, kissru lin-nies.

Ministru, naf li qed teħodha b’ċertu responsabbiltà din il-liġi u napprezza, imma ejjew ma naħsbux li kollox huwa plain sailing. Huwa importanti li nserħu moħħ in-nies u allavolja dak li huwa illegali huwa illegali, ħafna drabi f’ċirkostanzi bħal dawn trid terġa’ tiktbu biex vera jkun illegali. Ministru, int avukat u immaġina ma tibqax Ministru u jiġi xi ħadd quddiemek jitolbok tiftaħlu kawża l-Qorti; il-verżjoni ta’ dak li qed tgħid illum ma ngħidlekx tinbidel imma żgur li se ssib tarf ta’ kif tipproteġi u tiddefendih lil dak li jkun għaliex dak ikun xogħlok. Dik hi r-realtà. U f’dik ir-realtà, dawn l-affarijiet se jkunu liġi miktuba f’idejn l-avukati u meta l-imħallfin tagħna jiġu biex jiddeċiedu, se jiddeċiedu fuq dak li se niktbulhom. Mela ejjew ma naħsbux li din hija xi ħaġa faċli għaliex ir-realtà tibqa’ dik li hi. 

ONOR. EDWARD ZAMMIT LEWIS: Onor. Vassallo, il-klawsola 7 hija ċara. Dan li qegħdin ngħidu se jiġi traskritt u allura l-intenzjoni tal-leġiżlatur se tkun qiegħda hemmhekk. Ovvjament jien m’għandix bearing fuq il-qrati u kien hawn ħafna liġijiet li ġew interpretati b’mod li mhux dejjem kien in line mal-intenzjoni tal-leġiżlatur. Il-Latin jgħidlek “ad impossibilia nemo tenetur”, jiġifieri jien ma nistax nagħmel l-impossibbli! Qed nipprova nagħmel liġi tajba u naħseb li kull min kien hawn qabli quddiem dan il-Kumitat hekk ipprova jagħmel f’kull liġi li tressqet. L-impossibbli però ma nagħmluhx. 

PASTOR EDWIN CARUANA: Il-possibbli huwa li se jkun hemm min se juża din il-liġi biex iwaqqaf l-oppożizzjoni!

ONOR. EDWARD ZAMMIT LEWIS: Ma naħsibx li se jkun hemm. Ma naħsibx li l-qrati tagħna se jinterpretawha b’ċertu mod.

PASTOR EDWIN CARUANA: Ma tistax tgħid “ma naħsibx” għaliex ġrat diġà.

ONOR. EDWARD ZAMMIT LEWIS: Agħmel il-kummenti tiegħek u nivvotaw. Skużawni imma ma nistax inwaqqaf liġi fuq kull punt li nisma’. Jekk hawn klawsola ċara mill-klawsoli kollha ta’ dan l-Abbozz ta’ Liġi hija proprju klawsola 7. Fl-opinjoni tiegħi, din hija klawsola ċara li qed tara li jkun hemm bilanċ bejn id-drittijiet tal-maġġoranza, tal-minoranza u ta’ kulħadd. 
PASTOR EDWIN CARUANA: U d-dritt tiegħi li ngħid le jien m’għandix!

ONOR. EDWARD ZAMMIT LEWIS: Anke qabel ma kellekx id-dritt li tgħid le, kif spjegalek l-Onor. Vassallo. Jekk għandek ħanut ma tistax tgħid le lill-klijenti tiegħek.

ONOR. CLAUDETTE BUTTIGIEG: Biex inkunu korretti, naħseb li l-Onor. Vassallo spjegaha tajjeb. Dak li għedt inti, Pastor, diġà huwa illegali. 

ONOR. EDWIN VASSALLO: Hekk hu. 

ONOR. CLAUDETTE BUTTIGIEG: Aħna pprovajna ndaħħlu proviso minħabba l-concern li dejjem ikun hemm fuq il-kwestjoni tal-abort, biex inkunu ċari hawnhekk. 

IĊ-CHAIRPERSON: Grazzi. Aktar rimarki? (Onor. Membri: No) Il-mistoqsija hija l-emenda għal klawsola 7 kif imressqa u moqrija mill-Onor. Claudette Buttigieg. Dawk favur? (Onor. Membri: Aye) Dawk kontra? (Onor. Membri: No) Negatived.

L-Emenda “H” m’għaddietx. 

IĊ-CHAIRPERSON: Il-mistoqsija hija l-emenda għal klawsola 7 kif imressqa u moqrija mill-Ministru. Dawk favur? (Onor. Membri: Aye) Dawk kontra? (Onor. Membri: No) Carried.

L-Emenda “G” għaddiet.

IĊ-CHAIRPERSON: Il-mistoqsija hija klawsola 7 kif emendata. Dawk favur? (Onor. Membri: Aye) Dawk kontra? (Onor. Membri: No) Carried.

Klawsola 7, kif emendata, għaddiet u ġiet ordnata ssir parti mill-Abbozz ta’ Liġi.


Klawsola 8 – Aċċess għal prodotti u servizzi.
Clause 8 – Access to goods and services.

IĊ-CHAIRPERSON: Rimarki? Il-Ministru.

ONOR. EDWARD ZAMMIT LEWIS: Sur President, din il-klawsola tikkontempla l-isferi tal-ħajja li japplika għalihom dan l-Abbozz ta’ Liġi. Ovvjament li ma japplikax huwa għall-isfera privata u familjari.

IĊ-CHAIRPERSON: Grazzi. Aktar rimarki? (Onor. Membri: No) Il-mistoqsija hija klawsola 8. Dawk favur? (Onor. Membri: Aye) Dawk kontra? Agreed.

Klawsola 8 għaddiet nem. con. u ġiet ordnata ssir parti mill-Abbozz ta’ Liġi.


Klawsola 9 – Reklamar.
Clause 9 – Advertising.

IĊ-CHAIRPERSON: Rimarki? Il-Ministru.

ONOR. EDWARD ZAMMIT LEWIS: Sur President, din il-klawsola titkellem fuq id-diskriminazzjoni fir-reklamar. Din titkellem dwar meta persuna jkollha intenzjoni ċara li fir-reklamar tiddiskrimina, jiġifieri din il-klawsola mhux qed tgħid li inti ma tesprimix opinjoni fir-reklamar. U dan qed ngħidu għaliex sottomissjoni li għamlet il-Knisja kienet jekk wieħed jistax jirreklama żwieġ eterosesswali, pereżempju. Ir-risposta hija: Iva, jista’. Li ma jistax jagħmel huwa reklamar kontra xi ħaġa oħra, anzi nikkoreġi ruħi, mhux reklamar kontra xi ħaġa oħra ma jistax jagħmel għaliex jekk dik hija l-opinjoni tiegħu, jista’ jagħmilha; li ma jistax jagħmel hija diskriminazzjoni bil-mod li jirreklama. Dik hija l-intenzjoni ta’ din il-klawsola. Jiġifieri l-intenzjoni mhix li b’xi mod twaqqaf il-libertà tal-espressjoni tal-individwu. 

IĊ-CHAIRPERSON: Grazzi. Aktar rimarki? L-Onor. Claudette Buttigieg.

ONOR. CLAUDETTE BUTTIGIEG: Sur President, nipproponi din l-emenda:

“I”	Fi klawsola 9, il-kliem “jew li jkun diskriminatorju jew li jista’ raġonevolment jinftiehem li jindika intenzjoni li ssir diskriminazzjoni huma illegali” għandhom jiġu sostitwiti bil-kliem “jew li jkun diskriminatorju, jew li jista’ raġonevolment jindika intenzjoni li ssir diskriminazzjoni għandhom ikunu illegali”.

“I”	In clause 9, the words “or which is discriminatory or which might reasonably be understood as indicating an intention to discriminate shall be unlawful” shall be substituted by the words “or which is discriminatory or which might reasonably indicate an intention to discriminate shall be unlawful”.

Permezz ta’ din l-emenda qed niċċaraw aktar l-intenzjoni. Grazzi.

ONOR. EDWARD ZAMMIT LEWIS: Aħna qegħdin naqblu u nirringrazzjaw lill-Oppożizzjoni li kkjarifikaw din il-klawsola.

IĊ-CHAIRPERSON: Grazzi. Aktar rimarki? Dr Neil Falzon.

DR NEIL FALZON: Biex nuża l-istess eżempju li ġab il-Ministru, il-Knisja, jew ikun min ikun, tista’ tagħmel billboard favur iż-żwieġ eterosesswali. Dak qegħdin ngħidu li huwa permessibbli. Nistgħu però naċċettaw dak ir-reklamar skont x’hemm miktub fuq il-billboard u skont il-mod kif inhu ppreżentat? Qed nistaqsi għax jista’ jagħti l-każ li jkun hemm billboard li se jippromwovi ż-żwieġ eterosesswali bl-intenzjoni li jgħid li dak iż-żwieġ biss huwa aċċettabbli. Jiġifieri ma nistgħux nagħmlu a blanket statement hawn ġew u ngħidu li dak it-tip ta’ advertising huwa aċċettabbli. Irridu nimxu dejjem on a case by case basis. 

ONOR. EDWARD ZAMMIT LEWIS: Iva, dejjem case by case basis u ovvjament meta dan l-Abbozz ta’ Liġi jsir Att, dan ikun soġġett għall-iskrutinju tal-qrati tagħna. Jiġifieri l-element ta’ diskrezzjoni f’dak li qed tgħid inti fir-rigward ta’ dak li hu diskriminatorju u mhux diskriminatorju se jkun f’idejn il-Qorti. Jien tajt dak l-eżempju għaliex hemm min kiteb fil-ġurnali li din il-liġi se twaqqfu milli jippromwovi ż-żwieġ eterosesswali u rrid nagħmilha ċara li mhuwiex il-każ. L-istess għal min irid jippromwovi forom oħrajn ta’ żwieġ; dan għandu dritt li jagħmlu wkoll.

DR NEIL FALZON: Fuq l-istess linja nsemmi, pereżempju, billboard fejn ikollok familja magħmula minn nies li huma kollha bojod u statement li dik hija l-familja tipika Maltija. Dan jaf ikun hemm element razzist fih u allura nixtieq li niċċara li hawnhekk ma nistgħux nagħmlu statements ġeneriċi fejn ngħidu x’inhu u x’mhuwiex aċċettabbli; irridu dejjem nimxu on a case by case basis.

ONOR. EDWARD ZAMMIT LEWIS: Qegħdin naqblu però xtaqt nindika l-intenzjoni li din mhijiex xi ħaġa li twaqqaf il-libertà tal-espressjoni. Aħna favur li kemm jista’ jkun wieħed jesprimi ruħu fir-reklamar imma ovvjament fil-limiti ta’ dak li mhuwiex diskriminatorju. 

DR NEIL FALZON: Agreed, grazzi.

ONOR. EDWIN VASSALLO: Sur President, b’rabta ma’ dak li qal il-Ministru nifhem li l-importanti huwa li ma jkollniex impożizzjoni u nifhmu li jeżistu minoranzi wesgħin li rridu nirrispettawhom. Jien dak jimpurtani bħala politiku, ċjoè li d-diskriminazzjoni ma tkun kontra ħadd u ma tkun imposta fuq ħadd. 

ONOR. EDWARD ZAMMIT LEWIS: Naqblu.

IĊ-CHAIRPERSON: Grazzi. Aktar rimarki? (Onor. Membri: No) Il-mistoqsija hija l-emenda għal klawsola 9 kif imressqa u moqrija mill-Onor. Claudette Buttigieg. Dawk favur? (Onor. Membri: Aye) Dawk kontra? Agreed.

L-Emenda “I” għaddiet nem. con. 

IĊ-CHAIRPERSON: Il-mistoqsija hija klawsola 9 kif emendata. Dawk favur? (Onor. Membri: Aye) Dawk kontra? Agreed.

Klawsola 9, kif emendata, għaddiet nem. con. u ġiet ordnata ssir parti mill-Abbozz ta’ Liġi.


Klawsola 10 – Banek u fornituri ta’ servizzi finanzjarji oħrajn.
Clause 10 – Banks and other financial services providers.

IĊ-CHAIRPERSON: Rimarki? Il-Ministru.

ONOR. EDWARD ZAMMIT LEWIS: F’din il-klawsola issa qegħdin nitkellmu fuq it-tifsira ta’ “diskriminazzjoni” b’mod settorjali, preċiżament fl-ambitu tas-servizzi finanzjarji.

IĊ-CHAIRPERSON: Grazzi. Aktar rimarki? (Onor. Membri: No) Il-mistoqsija hija klawsola 10. Dawk favur? (Onor. Membri: Aye) Dawk kontra? Agreed.

Klawsola 10 għaddiet nem. con. u ġiet ordnata ssir parti mill-Abbozz ta’ Liġi.


Klawsola 11 – Assigurazzjonijiet.
Clause 11 – Insurances.

IĊ-CHAIRPERSON: Rimarki? Il-Ministru.

ONOR. EDWARD ZAMMIT LEWIS: Sur President, issa hawnhekk dħalna f’ambitu settorjali ieħor, dak tal-assigurazzjoni. Nipproponi din l-emenda:

“J” 	Fil-paragrafu (ċ) tas-subklawsola (2) tal-klawsola 11, minflok il-kelma “determinanti;” għandhom jidħlu l-kliem “determinanti; u”.

“J” 	In paragraph (c) of sub-clause (2) of clause 11, for the word “factor;” there shall be substituted the words “factor; and”.

Bażikament permezz ta’ din l-emenda qegħdin inżidu l-kelma “u” biex l-erba’ rekwiżiti elenkati fis-subklawsola (2) ta’ klawsola 11 nindikaw li huma kollha mandatorji u allura nagħmluhom cumulative, jiġifieri mhux either or imma l-erba’ rekwiżiti jridu jissussistu. Grazzi.

IĊ-CHAIRPERSON: Grazzi. Aktar rimarki? (Onor. Membri: No) Il-mistoqsija hija l-emenda għal klawsola 11 kif imressqa u moqrija mill-Ministru. Dawk favur? (Onor. Membri: Aye) Dawk kontra? Agreed.

L-Emenda “J” għaddiet nem. con. 

IĊ-CHAIRPERSON: Il-mistoqsija hija klawsola 11 kif emendata. Dawk favur? (Onor. Membri: Aye) Dawk kontra? Agreed.

Klawsola 11, kif emendata, għaddiet nem. con. u ġiet ordnata ssir parti mill-Abbozz ta’ Liġi.


Klawsola 12 – Meta l-użu tas-sess huwa fattur fil-kalkolu ta’ premiums u benefiċċji.
Clause 12 – Where the use of sex is a factor in the calculation of premiums and benefits.
IĊ-CHAIRPERSON: Rimarki? Il-Ministru.

ONOR. EDWARD ZAMMIT LEWIS: Sur President, din il-klawsola wkoll tirrigwarda l-qasam tal-assigurazzjoni u tidħol fid-dettall dwar l-użu tas-sess bħala fattur fil-qasam tal-assigurazzjoni. Tajjeb ngħidu li din hija ispirata minn sentenza tal-Qorti tal-Ġustizzja tal-Unjoni Ewropea li kienet fetħet non-profit organization Franċiża bl-isem Test Achats. Din hija aġenzija għall-protezzjoni tal-konsumatur li ilha stabbilita mill-1957 u bażikament kienet fetħet kawża quddiem il-Qorti tal-Ġustizzja tal-Unjoni Ewropea u f’din il-kawża kienet qed tgħid li ma jistax ikun hemm diskriminazzjoni fil-ħruġ ta’ insurance policies; pereżempju għall-istess tip ta’ policy, mara tingħata insurance policy bi premium aktar għoli minn ta’ raġel. Jiġifieri din il-klawsola hija ispirata minn din is-sentenza, li hija sentenza paċifika u baqgħet tiġi applikata mill-Qorti tal-Ġustizzja tal-Unjoni Ewropea sabiex ma jkunx hemm diskriminazzjoni bejn is-sessi fil-ħruġ ta’ poloz tal-assigurazzjoni.

IĊ-CHAIRPERSON: Grazzi. Aktar rimarki? L-Onor. Claudette Buttigieg.

ONOR. CLAUDETTE BUTTIGIEG: Qed issir diskriminazzjoni regolari kontra persuni li għandhom id-dijabete fejn tidħol insurance. Il-premium qed jogħlilhom ħafna u naħseb li din hija inġustizzja kbira. Aktar minn hekk, ċertu makkinarju li jistgħu jużaw persuni bid-dijabete f’pajjiżna mhux qed jitħalla jidħol minn min jimpurtah. Hemm dawn it-tip ta’ diskriminazzjonijiet. Naf li dan m’għandux x’jaqsam eżatt ma’ dak li qed niddiskutu llum, però forsi l-advisor tista’ tiċċaralna jekk nistgħux nużaw din il-klawsola biex ninforzaw dan l-argument.

DR DESIREE ATTARD: Iva, dak huwa każ ta’ diskriminazzjoni u fil-fatt, permezz ta’ dan l-Abbozz ta’ Liġi “l-istat ta’ saħħa” qegħdin nintroduċuh bħala karatteristika protetta, li ovvjament tinkludi kondizzjoni bħad-dijabete. 

ONOR. CLAUDETTE BUTTIGIEG: Grazzi ħafna.

IĊ-CHAIRPERSON: Grazzi. Aktar rimarki? (Onor. Membri: No) Il-mistoqsija hija klawsola 12. Dawk favur? (Onor. Membri: Aye) Dawk kontra? Agreed.
Klawsola 12 għaddiet nem. con. u ġiet ordnata ssir parti mill-Abbozz ta’ Liġi.


Klawsola 13 – Prattiċi tal-assigurazzjoni li jibqgħu possibbli.
Clause 13 – Insurance practices which remain possible.

IĊ-CHAIRPERSON: Rimarki? Il-Ministru.

ONOR. EDWARD ZAMMIT LEWIS: Sur President, f’din il-klawsola qegħdin nitkellmu fuq prattiċi fis-settur tal-assigurazzjoni li ovvjament jibqgħu possibbli. Jiġifieri wara li rregolajna dan is-settur permezz tal-klawsoli preċedenti, issa qegħdin nagħtu lista tal-prattiċi fejn l-użu tas-sess hu permessibbli meta l-assiguraturi jkunu qegħdin jirreklamaw il-prodotti tagħhom. 

IĊ-CHAIRPERSON: Grazzi. Aktar rimarki? (Onor. Membri: No) Il-mistoqsija hija klawsola 13. Dawk favur? (Onor. Membri: Aye) Dawk kontra? Agreed.

Klawsola 13 għaddiet nem. con. u ġiet ordnata ssir parti mill-Abbozz ta’ Liġi.


Klawsola 14 – Edukazzjoni, taħriġ jew gwida vokazzjonali.
Clause 14 – Education, vocational training or guidance.

IĊ-CHAIRPERSON: Rimarki? Il-Ministru.

ONOR. EDWARD ZAMMIT LEWIS: F’din il-klawsola issa qegħdin nitkellmu fuq it-tifsira ta’ “diskriminazzjoni” fil-qasam tant importanti tal-edukazzjoni.

IĊ-CHAIRPERSON: Grazzi. Aktar rimarki? L-Onor. Claudette Buttigieg.

ONOR. CLAUDETTE BUTTIGIEG: Sur President, nipproponi din l-emenda:

“K”	Is-subklawsola (2) ta’ klawsola 14 għandha tiġi sostitwita b’ dan li ġej:

“(2) Huwa dmir ta’ stabbilimenti edukattivi u entitaijiet li jipprovdu taħriġ vokazzjonali li fil-parametri tal-kompetenza u ethos tagħhom:
(a) jiżguraw li l-kurrikula u l-kotba skolastiċi ma jrawmux id-diskriminazzjoni;

(b) jippromwovu diversità u rispett lejn kull persuna b’attenzjoni partikolari għad-diversità u l-konkorrenza partikolari ta’ karetterstiċi protetti:

B’dana però li l-parametri ta’ kompetenza u ethos indikati f’dan il-paragrafu huma permessi biss fejn dawk il-parametri huma bbażati fuq rekwiżit ġenwin, leġittimu u ġustifikat.”.

“K”	Sub-clause (2) of clause 14 shall be substituted by the following:

“(2) It shall be the duty of educational establishments and entities providing vocational training, within the limits of their competence and ethos of such establishment or entity to:

(a) ensure that curricula and textbooks do not propagate discrimination;

(b) promote diversity and respect towards any person paying particular attention to the diversity and particular combinations of protected characteristics:

Provided that the parameters of competence and ethos indicated in this sub-article are allowed only if based on a genuine, legitimate and justified requirement.”.

IĊ-CHAIRPERSON: Grazzi. Aktar rimarki? Il-Ministru.

ONOR. EDWARD ZAMMIT LEWIS: Sur President, aħna qegħdin nopponu din it-tibdila u se ngħid għalfejn. L-ewwel nett jien naraha vaga wisq għax x’inhu ethos u x’inhu meta qed tgħid li għandha tiġi promossa d-diversità fil-parametri ta’ ethos? X’inhu l-iskop tal-emenda meta l-klawsola 14 kif inhi hija ċara u tagħti saħansitra elbow room għal sitwazzjoni fejn ikollok kurrikulu edukattiv però mbagħad ikollok skejjel partikolari li jkollhom orjentazzjoni ta’ tip ta’ tagħlim partikolari? Jien jidhirli li klawsola 14 hija ċara biżżejjed u taħseb għal dan u allura ma narax li għandi nintroduċi xi tip ta’ klawsola li hija aktar vaga jew tagħti lok għal aktar interpretazzjoni minn dik kif abbozzata.

ONOR. CLAUDETTE BUTTIGIEG: Ministru, aħna pjuttost qegħdin nimxu fuq dak li sar fi klawsoli oħrajn meta żidna l-proviso tar-rekwiżit ġenwin, leġittimu u ġustifikat. Naħseb dak huwa l-argument prinċipali hawnhekk u mhux affarijiet ta’ ethos eċċ. Dan il-provvediment diġà jeżisti fi klawsoli oħrajn u qiegħed ikompli jagħti daqsxejn aktar ċarezza.

ONOR. EDWARD ZAMMIT LEWIS: Il-kwestjoni hawnhekk hi dwar dak li huwa leġittimu, ġenwin u ġustifikat. Mela allura għalfejn għandi nibdel il-klawsola jekk dak l-elbow room diġà qed jingħata f’dan l-Abbozz ta’ Liġi? Dak li qed ngħid. M’iniex sodisfatt li se nibdluha biex niżnaturaw …

ONOR. CLAUDETTE BUTTIGIEG: Ministru, jekk jogħġbok erġa’ rrepeti x’għedt fil-bidu.

ONOR. EDWARD ZAMMIT LEWIS: Jien għedt li dak li huwa ġenwin, leġittimu u ġustifikat huwa kejl li qegħdin nużaw throughout dan l-Abbozz ta’ Liġi. Allura għalfejn se nbiddlu din il-klawsola biex nagħmluha aktar vaga u nagħtu lok għal interpretazzjoni meta kif inhi hija aktar ċara? Għalhekk qed nopponiha.

ONOR. CLAUDETTE BUTTIGIEG: M’iniex nifhem l-argument tiegħek. 

ONOR. EDWARD ZAMMIT LEWIS: Jien qed nifhem x’qed tgħid int u li trid tħalli ċerta flessibbiltà għal dak li huwa l-kurrikulu però kif inhi abbozzata hawnhekk naħseb li bħala wording hija aħjar minn kif qegħdin tipproponu li tiġi bl-emenda tagħkom. Jiġifieri jekk naqbad il-consolidated version ta’ kif tridu temendawha u nqabbilha ma’ kif inhi, nemmen li kif inhi hija aħjar u xorta tħalli elbow room ċar fejn tidħol l-implimentazzjoni tal-kurrikulu.

ONOR. CLAUDETTE BUTTIGIEG: Aktar kmieni meta tkellimna fuq l-edukazzjoni jidher li l-aktar issues li kien hemm kienu relatati ma’ ethos u hawnhekk fuq dak il-livell ta’ ethos qegħdin nitkellmu wkoll. Jiġifieri din hija xi ħaġa li diġà ssorvolajnieha fi klawsoli oħrajn fir-rigward ta’ meta r-rekwiżit ikun wieħed ġenwin, leġittimu u ġustifikat u allura m’aħniex nifhmu għaliex m’għandux ikun l-istess hawnhekk ukoll.

ONOR. EDWARD ZAMMIT LEWIS: Li qed tgħid int huwa eċċezzjoni għad-dikjarazzjoni. Allura mhux nibdel il-klawsola 14, se mai nuża dak ir-rekwiżit biex nagħmel eċċezzjoni għall-klawsola 14. 

ONOR. CLAUDETTE BUTTIGIEG: Jekk tħoss li għandna nibdlu xi mkien ieħor biex nirranġaw mhux problema.

ONOR. EDWARD ZAMMIT LEWIS: Diġà mibdul għaliex fl-eċċezzjonijiet …

ONOR. EDWIN VASSALLO: Ministru, aħna m’aħniex qegħdin inbiddlu l-klawsola 14 kollha. Aħna li qed inbiddlu s-subklawsola (2) tagħha.

ONOR. EDWARD ZAMMIT LEWIS: Jien qed ngħid li klawsola 14, meta marbuta mal-eċċezzjonijiet li għamilna fi klawsola 6 …

ONOR. CLAUDETTE BUTTIGIEG: Ministru, hemm issues li jibqgħu jdurulek fiha din il-liġi. Jien qed nifhimha l-intenzjoni tiegħek u onestament m’iniex qed narana daqshekk ’il bogħod milli naslu. We are on the same wave length. Din hija biss kwestjoni ta’ aktar ċarezza u serħan il-moħħ. Il-preżenza ta’ ċerti nies f’din il-Kamra u l-fatt li dawn għandhom concerns juri li aħna rridu nkunu aktar ċari ħalli ħadd ma jiġi jgħid li xi ħaġa hija open to interpretation. Fil-fatt, bl-emenda tagħna mhux qegħdin niftħu aktar, anzi qegħdin naraw li nkunu aktar ċari, dak kollox.

ONOR. KARL GOUDER: X’qed idejqek mill-emenda tagħna?

ONOR. EDWARD ZAMMIT LEWIS: Le, mhux x’qed idejjaqni. Jien li qed ngħid huwa li kif inhi hija ċara diġà u l-ethos se jiftaħli baħar u nispiċċa nagħmel klawsola li mbagħad tkun ineffikaċi u ma nkunx nista’ ninfurzaha. 

ONOR. EDWIN VASSALLO: Le, bil-kontra. Ministru, meta spjegajt inti użajt l-aħjar kliem possibbli imma li juru d-difett li għandha din il-liġi, jiġifieri inti kont counter-productive għaliex jekk hemm xi ħaġa vaga mhijiex l-emenda tagħna imma hija l-liġi kif ressaqtha int! L-emenda tagħna hija pjuttost biex ma nħalluhiex vaga! Meta aħna t-tliet Deputati tal-Oppożizzjoni tkellimna fil-Plenarja, waħda mill-akbar akkużi li mingħajr ma ftehemna qbilna fuqha hija li qegħdin inressqu liġi vaga. Biss biss il-kelma “kwalunkwe” ma nafx kemm-il darba tintuża; aħna m’għedna xejn fuqha imma se tkun problema għall-ġudikaturi meta jiġu biex jipproċedu. 

ONOR. EDWARD ZAMMIT LEWIS: Imma dik hija kwestjoni ta’ konsistenza.

ONOR. EDWIN VASSALLO: Ma ġara xejn, però jekk qatt kellna liġi vaga hija proprju din! Ministru, inti trid tasal xi mkien imma l-liġi li ressaqt int stess mhux se teħdok fejn trid inti. Aħna qegħdin indaħħlu l-kelma “ethos” fis-subklawsola (2) ta’ klawsola 14 proprju biex ma nħalluhiex vaga. Jiġifieri qed ngħidu li:

“(2) Huwa dmir ta’ stabbilimenti edukattivi u entitaijiet li jipprovdu taħriġ vokazzjonali li fil-parametri tal-kompetenza u ethos tagħhom”.

Jiġifieri hawnhekk qed inżidu l-kelma “ethos”…

ONOR. EDWARD ZAMMIT LEWIS: Skużani, Onor. Vassallo, imma int il-kliem “parametri ta’ kompetenza” x’tifhem bihom?

ONOR. CLAUDETTE BUTTIGIEG: Il-kliem “parametri ta’ kompetenza” diġà qegħdin fl-Abbozz ta’ Liġi! Aħna kulma żidna l-kelma “ethos” u l-proviso dwar ir-rekwiżit ġenwin, leġittimu u ġustifikat!

ONOR. EDWARD ZAMMIT LEWIS: Kollox sew. Dr Attard, x’qegħdin infissru meta qed ngħidu “parametri ta’ kompetenza”?

DR DESIREE ATTARD: Meta nitkellmu fuq parametri ta’ kompetenza bażikament f’dan il-każ qegħdin nitkellmu fuq skejjel. Fir-rigward tal-paragrafu (a) dwar il-kurrikula u l-kotba skolastiċi u l-paragrafu (b) dwar il-promozzjoni tad-diversità u rispett, qegħdin nitkellmu fil-limiti loġistiċi tagħhom. Se nagħti eżempju verament bażiku; skola privata żgħira ta’ mhux aktar minn għaxar għalliema ma nistax nippretendi li jkollha an equality plan jew li tagħmel an equality day kull xahar. Jiġifieri dawk huma l-parametri tal-kompetenza. Il-problema hi x’inhu legalment il-parametru tal-ethos! X’nifhmu bih dan?

ONOR. EDWIN VASSALLO: Prosit! Prosit! Dak hu l-punt! L-advisor tiegħek, Ministru, biex tipprova timpinġi fuq il-punt u tispjega x’jiġifieri l-kompetenza semmiet l-ethos!

ONOR. EDWARD ZAMMIT LEWIS: Le!

ONOR. EDWIN VASSALLO: Iva, mhux le! Meta kienet qed titkellem fuq il-parametri tal-kompetenza qalet “u l-ethos”.

ONOR. KARL GOUDER: Le, mhux hekk qalet.

IĊ-CHAIRPERSON: Dr Attard, spjega ruħek. 

DR DESIREE ATTARD: Skużani forsi m’għamiltx il-punt ċar. 

ONOR. EDWIN VASSALLO: Dażgur li kien ċar! Kien ċar ħafna. 

DR DESIREE ATTARD: Jien li qed nistaqsi hu x’tifhem l-Oppożizzjoni bil-frażi “fil-parametri tal-ethos” li hemm fl-emenda tagħha? X’inhi, u legalment xi tfisser? 

ONOR. EDWIN VASSALLO: Meta skola tiddeċiedi li tagħti lilha nnifisha l-ethos, – kull skola hija differenti minn oħra skont l-ethos tagħha – il-parametri tal-kompetenza ma tħallihomx vagi għaliex tkun qed tikkwantifikahom u tikkwalifikahom permezz tal-ethos. U kull skola privata, bħal kull skola tal-istat, għandha l-ethos tagħha. Jekk inti trid tispjega l-parametri tal-kompetenza, ma tistax tispjegahom u ma ddaħħalx l-ethos għaliex kif qal il-Ministru, ikunu vagi. Hawnhekk għandna klawsola li l-Ministru, meta kien qed jispjegaha, ma kienx jaf li hemm miktub fiha l-frażi “parametri tal-kompetenza”. Issa jekk se nħallu biss il-frażi “parametri tal-kompetenza” u ma ndaħħlux il-kelma “ethos”, se nħalluha vaga. Fi skola, mill-uniformi sal-kurrikulum u sal-għażla tal-għalliema huwa kollu huwa marbut mal-ethos tagħha u jekk mhux se jkun hemm ir-rispett lejn dak l-ethos, skola mhux se tibqa’ tingħaraf minn oħra. 

IĊ-CHAIRPERSON: Grazzi. Aktar rimarki? L-Onor. Claudette Buttigieg.
ONOR. CLAUDETTE BUTTIGIEG: L-ethos diġà qiegħed jissemma fil-liġi, allura qiegħda nissorprendi ruħi kif qed tistaqsini aħna x’nifhmu legalment bl-ethos għaliex fl-aħħar mill-aħħar intom stess daħħaltuh fil-liġi.

DR DESIREE ATTARD: Bħalissa l-ethos qiegħed jissemma fi klawsola 6, li mhijiex eżattament bħall-klawsola 14 għaliex titkellem fuq l-eċċezzjonijiet għan-non-diskriminazzjoni. Klawsola 14 hija bil-kontra għaliex titkellem fuq l-obbligu pożittiv li tippromwovi l-ugwaljanza u r-rispett. Għalhekk staqsejt f’dan il-kuntest il-parametri tal-ethos xi jfissru. X’inhuma l-parametri tal-ethos biex wieħed ma jippromwovix ir-rispett? 

ONOR. EDWIN VASSALLO: Le, bil-kontra.

DR DESIREE ATTARD: L-emenda hekk tgħid!

ONOR. EDWIN VASSALLO: Meta inti qed iddaħħal l-ethos tista’, anke bħala uffiċjal pubbliku, tiskrutinizza dik l-istituzzjoni edukattiva mal-ethos tagħha. Jiġifieri tkun taf minn fejn tista’ tibda. Anke jekk l-ethos huwa diskriminatorju, inti tista’ tfittex l-ethos. Imma jekk se titkellem fuq il-parametri tal-kompetenza u m’intix se tinvolvi l-ethos, se jkollok xi ħaġa nieqsa. Il-Ministru qed jgħid l-emenda tagħna hija vaga; aħna qegħdin ngħidu li l-liġi hija vaga!

ONOR. EDWARD ZAMMIT LEWIS: Naħseb l-aħjar nissospenduha din il-klawsola.

ONOR. CLAUDETTE BUTTIGIEG: Bejn din u klawsola 6, li għad irridu nagħlquha, hemm daqsxejn rabta.

IĊ-CHAIRPERSON: L-aħjar nissospenduha, ikun hemm daqsxejn ħsieb dwarha u fil-laqgħa li jmiss inkomplu d-diskussjoni fuqha u fuq klawsola 6. 

ONOR. EDWARD ZAMMIT LEWIS: Iva, Sur President. Għaldaqstant nipproponi li klawsola 14 tiġi posposta.

IĊ-CHAIRPERSON: Hawn qbil? (Onor. Membri: Iva)

Fuq mozzjoni tal-Ministru għall-Ġustizzja, l-Ugwaljanza u l-Governanza l-Kumitat qabel li Klawsola 14 u l-Emenda “K” jiġu posposti.


Klawsola 15 – Assoċjazzjonijiet ta’ impjegati u ta’ min iħaddem. 
Clause 15 – Employees and Employers associations.

IĊ-CHAIRPERSON: Rimarki? Il-Ministru.

ONOR. EDWARD ZAMMIT LEWIS: Sur President, f’din il-klawsola qegħdin nitkellmu fuq it-tifsira ta’ “diskriminazzjoni” fil-qasam ta’ assoċjazzjonijiet ta’ impjegati u ta’ min iħaddem. Hawnhekk qegħdin nitkellmu fuq employer-employee relationship. 

IĊ-CHAIRPERSON: Grazzi. Aktar rimarki? (Onor. Membri: No) Il-mistoqsija hija klawsola 15. Dawk favur? (Onor. Membri: Aye) Dawk kontra? Agreed.

Klawsola 15 għaddiet nem. con. u ġiet ordnata ssir parti mill-Abbozz ta’ Liġi.


Klawsola 16 – Impjieg.
Clause 16 – Employment.

IĊ-CHAIRPERSON: Rimarki? Il-Ministru.

ONOR. EDWARD ZAMMIT LEWIS: Sur President, din il-klawsola tiddefinixxi d-diskriminazzjoni fil-qasam tal-impjiegi.

IĊ-CHAIRPERSON: Grazzi. Aktar rimarki? (Onor. Membri: No) Il-mistoqsija hija klawsola 16. Dawk favur? (Onor. Membri: Aye) Dawk kontra? Agreed.

Klawsola 16 għaddiet nem. con. u ġiet ordnata ssir parti mill-Abbozz ta’ Liġi.


Klawsola 17 – Dritt għal informazzjoni mingħand min iħaddem.
Clause 17 – Right to information from employer. 

IĊ-CHAIRPERSON: Rimarki? Il-Ministru.

ONOR. EDWARD ZAMMIT LEWIS: Din il-klawsola hija relatata mal-impjiegi wkoll u tispeċifika li persuna għandha dritt għal ċerta informazzjoni, kemm qabel interview iżda wkoll wara f’każ ta’ rifjut. Dan japplika wkoll f’każ ta’ rifjut ta’ opportunitajiet jew taħriġ. Dan jimxi wkoll ma’ prinċipju amministrattiv stabbilit li dejjem baqa’ jiżviluppa: the duty to give reasons. Persuna għandha dejjem tingħata r-raġunijiet, anke f’każ ta’ rifjut, din għandha tingħata r-raġnujiet għal dak ir-rifjut.

IĊ-CHAIRPERSON: Grazzi. Aktar rimarki? (Onor. Membri: No) Il-mistoqsija hija klawsola 17. Dawk favur? (Onor. Membri: Aye) Dawk kontra? Agreed.

Klawsola 17 għaddiet nem. con. u ġiet ordnata ssir parti mill-Abbozz ta’ Liġi.


Klawsola 18 – Paga ndaqs għal xogħol ugwali.
Clause 18 – Equal pay for equal work.

IĊ-CHAIRPERSON: Rimarki? Il-Ministru.

ONOR. EDWARD ZAMMIT LEWIS: F’din il-klawsola qegħdin nitkellmu fuq impjegati fl-istess klassi ta’ impjieg li huma intitolati għall-istess rata ta’ paga għal xogħol ta’ valur ugwali. Din hija xi ħaġa li qegħdin indaħħlu b’mod qalbieni ħafna, anke għaliex l-isfida tal-equal pay for work of equal value hija waħda mill-isfidi li dan il-Gvern għandu bħalissa quddiemu. 

IĊ-CHAIRPERSON: Grazzi. Aktar rimarki? (Onor. Membri: No) Il-mistoqsija hija klawsola 18. Dawk favur? (Onor. Membri: Aye) Dawk kontra? Agreed.

Klawsola 18 għaddiet nem. con. u ġiet ordnata ssir parti mill-Abbozz ta’ Liġi.


Klawsola 19 – Aġenziji tal-impjieg.
Clause 19 – Employment agencies.

IĊ-CHAIRPERSON: Rimarki? Il-Ministru.

ONOR. EDWARD ZAMMIT LEWIS: Din il-klawsola hija dwar fejn aġenzija tal-impjieg m’għandhiex tissoġġetta persuna għal trattament diskriminatorju u qed tispjega l-mod kif jista’ jsir dan it-trattament diskriminatorju.

IĊ-CHAIRPERSON: Grazzi. Aktar rimarki? (Onor. Membri: No) Il-mistoqsija hija klawsola 19. Dawk favur? (Onor. Membri: Aye) Dawk kontra? Agreed.

Klawsola 19 għaddiet nem. con. u ġiet ordnata ssir parti mill-Abbozz ta’ Liġi.


Klawsola 20 – Talba għal informazzjoni minn aġenziji tal-impjieg.
Clause 20 – Request for information from employment agencies.

IĊ-CHAIRPERSON: Rimarki? Il-Ministru.

ONOR. EDWARD ZAMMIT LEWIS: Din il-klawsola tgħid li meta applikazzjoni ta’ persuna tiġi rifjutata minn aġenzija tal-impjieg, dik il-persuna għandha dritt tingħata informazzjoni mill-istess aġenzija tal-impjieg. 

IĊ-CHAIRPERSON: Grazzi. Aktar rimarki? (Onor. Membri: No) Il-mistoqsija hija klawsola 20. Dawk favur? (Onor. Membri: Aye) Dawk kontra? Agreed.

Klawsola 20 għaddiet nem. con. u ġiet ordnata ssir parti mill-Abbozz ta’ Liġi.


Klawsola 21 – Persuna li taħdem għal rasha jew għaliha nnifisha.
Clause 21 – Self-employment and occupation.

IĊ-CHAIRPERSON: Rimarki? Il-Ministru.

ONOR. EDWARD ZAMMIT LEWIS: Sur President, issa hawnhekk m’għadniex qed nitkellmu fuq employee-employer relationship. F’din il-klawsola qed nitkellmu fuq is-self-employed u qed niddefinixxu d-diskriminazzjoni kontra persuni self-employed u l-isħab tagħhom.

IĊ-CHAIRPERSON: Grazzi. Aktar rimarki? Dr Neil Falzon.

DR NEIL FALZON: In our submissions, which I don’t know if they have been shared with all Committee Members, we asked why this clause, which should reflect Article 7 of the EU Directive on the application of the principle of equal treatment between the men and women engaged in activity in self-employed capacity does not properly reflect the abovementioned Article 7. Article 7 states that:

“Where a system for social protection for self-employed workers exists in a Member State, that Member State shall take the necessary measures to ensure that spouses and life partners … can benefit from a social protection in accordance with national law.”

This means that spouses of self-employed persons should benefit from the same levels of social protection as the bread winner of the family. That is not being reflected in clause 21 and we are just wondering why. Clause 21 imposes the obligation on the bread winner to provide for the spouse’s social protection but not on the social protection offered by the state. Why?

IĊ-CHAIRPERSON: Dr Desiree Attard.

DR DESIREE ATTARD: Ma dħaltx eżattament fit-teknikalità tagħha din il-klawsola però t-tweġiba l-aktar sempliċi li nista’ naħseb fiha hija li din id-Direttiva hija riflessa fis-Social Security Act.

IĊ-CHAIRPERSON: Taqbel Dr Falzon?

DR NEIL FALZON: Ma nistax niċċekkja issa jekk hux qiegħda fis-Social Security Act.

DR DESIREE ATTARD: Lanqas jien, skużani.

ONOR. EDWARD ZAMMIT LEWIS: Se niċċekkjaw għal meta nerġgħu niltaqgħu, però jagħmel sens dak li qed tgħid Dr Attard għax għandha x’taqsam ma’ social security.

ONOR. CLAUDETTE BUTTIGIEG: Is-subklawsola (2) ma tkoprihiex?

ONOR. EDWARD ZAMMIT LEWIS: Le, mhux qed tgħid l-istess ħaġa. 

DR NEIL FALZON: Exactly. Moreover, Article 8 of the Directive also talks about maternity allowance for the spouse of a self-employed person and this is not covered in clause 21.

ONOR. EDWARD ZAMMIT LEWIS: Kollox sew, se nieħdu nota u sal-laqgħa li jmiss inkunu ċċekkjajnieha. Naħseb l-aħjar persuna li niċċekkjaw magħha huwa s-Sur Mark Musù, li huwa s-Segretarju Permanenti tal-Ministeru konċernat.

IĊ-CHAIRPERSON: Grazzi. Aktar rimarki? L-Onor. Edwin Vassallo.

ONOR. EDWIN VASSALLO: Jekk il-Ministru qal li se jiċċekkjaw naħseb aħjar ma nivvotawx fuqha din il-klawsola.

ONOR. EDWARD ZAMMIT LEWIS: Aħna qegħdin naqblu magħha imma ovvjament, jekk ikun hemm bżonn, nerġgħu niftħuha. Xtaqt però li mmexxu, Onor. Vassallo.

ONOR. EDWIN VASSALLO: Kollox sew.

IĊ-CHAIRPERSON: Grazzi. Aktar rimarki? (Onor. Membri: No) Il-mistoqsija hija klawsola 21. Dawk favur? (Onor. Membri: Aye) Dawk kontra? Agreed.

Klawsola 21 għaddiet nem. con. u ġiet ordnata ssir parti mill-Abbozz ta’ Liġi.


Klawsola 22 – Dmir ta’ ugwaljanza.
Clause 22 – Equality duty.

IĊ-CHAIRPERSON: Rimarki? Il-Ministru.

ONOR. EDWARD ZAMMIT LEWIS: Sur President, din il-klawsola tikkontempla numru ta’ miżuri pożittivi sabiex tiġi evitata d-diskriminazzjoni. Tajjeb ngħidu li ħafna mid-diskriminazzjoni li sseħħ fl-organizzazzjonijiet u fl-entitajiet tkun waħda sistematika, jiġifieri jkun hemm sistema diskriminatorja mhux każ diskriminatorju. Allura l-intenzjoni ta’ dawn il-miżuri hi li jmorru kontra kull tip ta’ diskriminazzjoni fejn jidħlu sistemi ta’ xogħol u ta’ ingaġġ u l-idea hi li ovvjament dawn jitneħħew. 

IĊ-CHAIRPERSON: Grazzi. Aktar rimarki? (Onor. Membri: No) Il-mistoqsija hija klawsola 22. Dawk favur? (Onor. Membri: Aye) Dawk kontra? Agreed.

Klawsola 22 għaddiet nem. con. u ġiet ordnata ssir parti mill-Abbozz ta’ Liġi.
Klawsola 23 – Persuni responsabbli għal xi post tax-xogħol, stabbiliment edukattiv jew taħriġ vokazzjonali.
Clause 23 – Persons responsible for any workplace, educational establishment or vocational training. 

IĊ-CHAIRPERSON: Rimarki? Il-Ministru.

ONOR. EDWARD ZAMMIT LEWIS: Sur President, din il-klawsola wkoll telenka miżuri pożittivi biex tiġi evitata diskriminazzjoni però din id-darba b’mod speċifiku għar-responsabbiltà tal-employer jew persuni li jieħdu ħsieb stabbilimenti edukattivi jew li joffru xi servizz partikolari.

IĊ-CHAIRPERSON: Grazzi. Aktar rimarki? (Onor. Membri: No) Il-mistoqsija hija klawsola 23. Dawk favur? (Onor. Membri: Aye) Dawk kontra? Agreed.

Klawsola 23 għaddiet nem. con. u ġiet ordnata ssir parti mill-Abbozz ta’ Liġi.


Klawsola 24 – Dmirijiet ta’ min iħaddem u fornituri ta’ prodotti u servizzi.
Clause 24 – Duties of employers and providers of goods and services.

IĊ-CHAIRPERSON: Rimarki? Il-Ministru.

ONOR. EDWARD ZAMMIT LEWIS: Sur President, f’din il-klawsola qegħdin nitkellmu dwar dawk li jissejħu “positive obligations” fuq min iħaddem u fuq min jipprovdi servizz biex ovvjament wieħed jikkombatti d-diskriminazzjoni u jkun hemm anti-discrimination measures. 

IĊ-CHAIRPERSON: Grazzi. Aktar rimarki? (Onor. Membri: No) Il-mistoqsija hija klawsola 24. Dawk favur? (Onor. Membri: Aye) Dawk kontra? Agreed.

Klawsola 24 għaddiet nem. con. u ġiet ordnata ssir parti mill-Abbozz ta’ Liġi.






Klawsola 25 – L-amministrazzjoni pubblika u d-dmir tal-ugwaljanza.
Clause 25 – Public administration and equality duty.

IĊ-CHAIRPERSON: Rimarki? Il-Ministru.

ONOR. EDWARD ZAMMIT LEWIS: Sur President, din il-klawsola timponi positive obligations iebsin u ambizzjużi ħafna fuq l-amministrazzjoni pubblika. 

ONOR. CLAUDETTE BUTTIGIEG: U hekk għandu jkun għaliex il-Gvern irid jagħti l-eżempju!

ONOR. EDWARD ZAMMIT LEWIS: Hekk hu. L-idea kienet li ma nistgħux nimponu fuq l-employers, jew fuq is-self-employed, jew fuq is-settur privat jekk il-Gvern ma jimponix fuqu nnifsu miżuri ċari u targets ċari ta’ antidiskriminazzjoni, inkluż pjanijiet ta’ azzjoni biex wieħed jikkumbatti d-diskriminazzjoni. Għaldaqstant f’din il-klawsola nsibu targets ċari imposti fuq il-Gvern biex jikkumbatti d-diskriminazzjoni fis-servizz pubbliku u fl-amministrazzjoni pubblika.

IĊ-CHAIRPERSON: Grazzi. Aktar rimarki? (Onor. Membri: No) Il-mistoqsija hija klawsola 25. Dawk favur? (Onor. Membri: Aye) Dawk kontra? Agreed.

Klawsola 25 għaddiet nem. con. u ġiet ordnata ssir parti mill-Abbozz ta’ Liġi.

IĊ-CHAIRPERSON: Bi qbil bejn il-Membri, din il-laqgħa se tiġi aġġornata għal darb’oħra. Nirringrazzja lil kull min ħa sehem f’din il-laqgħa tal-lum. Jekk intom interessati, ngħidulkom ukoll meta se tkompli tiġi diskussa din il-liġi biex, jekk jogħġobkom, tkunu tistgħu terġgħu tiġu tipparteċipaw. Il-Ministru.

ONOR. EDWARD ZAMMIT LEWIS: Nieħu l-opportunità biex nirringrazzja lill-Oppożizzjoni tal-għajnuna tagħha. Nirringrazzja wkoll lis-Segretarju Parlamentari Chris Agius li f’isem il-Gvern, kien preżenti tul il-laqgħa kollha ta’ dan il-Kumitat. Nirringrazzja lill-Avukat tal-Istat u lill-Avukat mill-Uffiċċju tagħha li qiegħed jakkumpanjaha, lil Dr Desiree Attard, lil Dr Cheryl Azzopardi u lill-persuni li għandna quddiemna tal-kontribut siewi tagħhom. Anke jekk ma qbilniex mat-teżi tagħkom, il-kontribut tagħkom huwa importanti biex nagħmlu liġi aħjar. Grazzi.

[bookmark: _GoBack]Fis-6:45 p.m. id-diskussjoni fuq dan l-Abbozz ta’ Liġi ġiet interrotta u aġġornata għal data li tiġi kkomunikata aktar tard.

